
De 2 a 6 cartaires

Lo but deu joc aqueste qu’ei d’amassar lo nombre
mei gran possible de familhas. Lo ganhant qu’ei lo
cartaire qui a pausat davant eth lo mei de familhas
sancéras. Lo joc de cartas que’s hé com vira la montra.

Un cartaire, designat per I'arrong, que mescla las
cartas e que’n balha 6 a cada cartaire, ua per ua, en
comengant a man esquérra. Lo demorant de las car-
tas que constitueishen la pesca.

Lo cartaire, plagat a man esquérra deu balhador,
que parla purmér e demanda au cartaire d'ua
faicon precisa la carta que’u hé hreita e qui voleré
aver. Entad aquo, que ditz : « Dens la familha... que
demandi... ». Se I'aute cartaire a la carta, que I'ac deu
balhar.

La demanda que’s hé carta per carta autant de cops
que la carta demandada ei hens la man deu cartaire
sollicitat. Ne's pot pas sollicitar qu’un cartaire a cada
torn de joc e demandar ua carta de familha de la
quau e n"avem ua deja. Se lo cartaire n'obtien pas la
carta demandada, que pren ua carta hens la pesca.
Se la carta pescada ei la carta demandada, lo cartaire
que pot tornar har. Senon, qu’ei au torn deu cartaire
a man esquéerra deu demandaire de har. Autanléeu
amassada ua familha, lo cartaire que la pausa davant
eth e qu’ei au torn d’un aute cartaire.

Enta facilitar lo classament de las cartas hens la
man, cada familha que porta, en I'angle d'esquérra
au som de cada carta, ua planta qui simboliza lo
signe distinctiu de cadua de las 7 familhas :

BESTIAS ; ESPAURUGALHS ; ESTES ESTRANHS ;
GIGANTS ; HADAS ; MOSTRES ; OMIS E HEMNAS.

Las 6 cartas d’'ua medisha familha que van duas per

duas: lo sorelh I'aiga
la lua lo huec

Lo simbéu qu’ei plagat en I'angle d’esquérra au
baish de la carta.

Tots aqueths elements que permeten aus
mainatges que non saben pas enqiiéra léger de har
a las cartas dab los amics o los grans hrairs e sors.

lo sac
lo barrot

REGLAS DE JOC DE CARTAS

Le but du jeu est de regrouper le plus grand nombre
de familles possible. Le gagnant est celui des joueurs qui
a posé devant lui le plus de familles complétes. Le jeu se
joue dans le sens des aiguilles d’'une montre.

Un joueur, désigné par le sort, bat les cartes et en
donne 6 a chaque joueur, une a une, en commengant
par la gauche. Le reste des cartes constitue la pioche.

Le joueur, placé a la gauche du donneur, parle le
premier et demande a n'importe quel joueur et de fagcon
précise la carte qui lui manque et qu'il souhaite obtenir.
Pour cela il dit: « Dans la famille... je demande... ». Si
cet autre joueur possede la carte il doit la lui donner. La
demande se fait carte par carte autant de fois que la
carte demandée est bien dans la main du joueur sollicité.

On ne peut solliciter qu'un seul joueur par tour de jeu
et on ne peut demander une carte d'une famille que si on
en possede déja une.

Si le joueur n'obtient pas la carte demandée, il prend
une carte dans la pioche. Si la carte piochée est la carte
demandée, le joueur peut rejouer. Sinon, c'est au tour du
Jjoueur a gauche du demandeur de jouer.

Dés qu'un joueur réunit une famille, il la pose devant
lui et c’est au tour d’'un autre joueur.

Pour faciliter le classement des cartes dans la main,
chaque famille porte, dans I'angle en haut a gauche de
chaque carte, une plante symbolisant chacune des 7
familles :

BETES ; CROQUEMITAINES ; ETRES ETRANGES ;
GEANTS ; FEES ; MONSTRES ; HOMMES ET FEMMES.

Les 6 cartes d’'une méme famille vont deux par deux :
le soleil I'eau le sac
la lune le feu le baton
Le symbole est situé dans I'angle en bas a gauche
de la carte.
Tous ces éléments permettent aux enfants qui ne

savent pas encore lire de jouer avec leurs amis ou leurs
grands fréres et saeurs.

Familha : Béstias Nom : Lo boc negre

Origina:

Qu'ei present en tot lo pargan occitan, despuish Provenga dinc
a Gasconha. Au dia de uei, un « Gigant » deu Carnaval Bearnés que
representa lo boc negre.

Descripcion:

Qu’ei un boc tot negre, e de héra grana pagera, a cops immense. Que
sembla que posca préner mantuas formas animaus diferentas (marro, gat,
macho, etc.). A cops que I'aperan sonque « lo Gran Negre ».

Istoria:

En pais pirenenc, gu’ei sovent ligat aus lacs de montanha o aus gorgs
pregonds deus gaves. Que hé domaus au bestiar en cobrir las aulhas
quan l'aulhér n’espia pas, de tau sorta que los anhéeths e vaden negres.
Apuish, qu'a lo poder de har viéner tots los anhéths de color negra tau
hons deu son lac, ¢o qui hé de granas pertas peus aulhérs. En d'autes
endrets que disen que sorteish d’'un pegar, qu’ei lo méste deus hatilhs de
las broishas, e qu’esclareish las amassadas diabolicas per'mor los sons
corns que hen lutz.

Intertextualitat :

* Representacion crestiana deu Diable.

* La Bestio déu Vacarés, J. D'Arbaud, Grasset, 1926. (« ...aqueu
bocas que bat la sornura e qu’a son onor, dison, se celebran d’orrei
messas dins lo sabat. »).

* Los satirs de la mitologia gréca.

5

Familha: Bestias Nom: Lo chivau roi

Origina:
Conte recuelhut especiaument en lo pargan de Labrit per Leopold
Dardy. L'istoria era medisha qu’ei situada sus la lana de Pinhaderas.

Descripcion:

Un chivau drin particular: qu’ei roi de color, n'a pas nada coda, qu'ei
sauvatge, e qu’a proprietats magicas.

Istoria:

Sus la lana de Pinhaderas, donc, un chivau roi que s'i vede sovent,
herotge, e arrens ne’u poden masedar. Un dia, totun, lo monde que
s’organizén, que l'acacén, e fin finala que’'u gahén. L'un que'u pugeé
dessus, mes lo chivau qu’éra gran e que i ave plaga: un aute que puge
tanben, puish un aute, puish un aute enquéra. Cada cop qui un omi naveth
e pujava, lo chivau que diséva: « Estira, curtaut! que n’i cab un aute! » e
la soa rea que semblava de s'aloncar. Quan i estén nau de pujats dessus,
lo chivau roi que parti com un eslambrec: ueit deus « cavalérs » qu’eston
arrongats a térra, l'aute, lo purmer pujat, que s’arrapé a la criniéra. Lo
chivau que s’ané ahonir en lo « periment » de Leotra, e arrens n’an pas
jamei tornat véder ni la bestia ni I'omi.

Intertextualitat :

* Uns contes similars que hican en scéna lo « Tac ». Aquiu tanben, lo
chivau que s’alonca a fin e mesura que los gojats e pujan dessus. Mes lo
chivau qu’ei blanc, e que geta los omis a I'aiga abans de’s tornar cambiar
en « Tac ».

* La color roja qu’ei presenta hens d’autes contes gascons: « lo hasan
roi » (Lanas), vestissis de Cohet, ... Aquiu tanben, qu’ei cargada d’'ua valor
negativa e dramatizada.

* Legenda Les quatre fils Aymon.

* Pegas, lo chivau alat.

Familha: Bestias Nom: L'Ors

Origina:
L'ors qu’ei present en tant que mite en tots los Pirenéus, mes sustot, en
la partida gascona de las montanhas, deu Coseran dinc au Bearn.

Descripcion:

Qu’ei 'animau plan coneishut qui a tostemps frequentat las montanhas.
Qu’ei percebut en Gasconha com un trog de cosin aluenhat de I'omi, Iheu
un 0mi ancianament castigat per ua divinitat e cambiat en béstia. Suu plan
de la mitologia, qu’ei lo simbeu de la bestialitat qui tot omi e senteish au
pregond d’eth-medish. Per autant, n’ei pas un simbeu mauhasent: que
representa la virilitat e la vita.

Istoria:

Mantuns contes diferents que’u hican en scéna. En I'un, un omi e ua
hemna que s’éran estujats per la montanha un dia quan lo Bon Diu e s'i
passajava. Quan aqueste e passe au ras d’eths, que’s hiquen a cridar. Lo
creator, esvarjat, puish hort esmalit, que’us cambie lavetz en ors.

Lo medish conte qu’existeish dab non pas un omi e ua hemna, mes un
haure, qui, en tribalhant, esbarriscla, shens ac voler, buas sus lo Senhor.
Lo castig gu’ei lo medish.

En Bigorra, que pensavan que los ors espiavan los omis despuish
I'entrada de la lor tuta. En Varétge, ua legenda que ditz que d’autes cops,
cinc ors qu’eran los mestes deu pais.

Lo conte de I'ors mei conegut qu’ei lo en lo quau e’s pren ua hemna,
Roseta, com hemia; de las lors amors que va vader Joan de l'ors.

Lo conte aqueste qu'ei tostemps viu a truvers los carnavals montanhous o
modernes.

Intertextualitat :

* Lo tema de I'Ors gqu’ei héra present en la cultura gascona. Mantuas
expressions de la lenga que i hén referéncia. Qu'a recebut lo chafre « lo
pédescaug » mei que mei per estar sentit com tanhent deus omis.

* Tradicion deus orsatérs (o orsalhérs): lo herumi masedat. Los combats
organizats enter ors e cans de carnissers (a Lordas au debut deu segle XX,
suu Camp comun).

* Tradicion pastorala: lo can « paté » (pastor), los « hérs » (colar de hér
dab puntas longas qui emparava de las nhacaduras de l'ors au coth);

* Actualitat: lo F.I.E.P, las alargadas d’ors eslovéns, etc.

* Poéma de Mascaraux: « L'ors », in Capvath noste, Marimpouey Yoen,
Pau, 1924.

* Carnaval bearnés: serada de la « caga a l'ors. »

* Le premier Dieu, Christian Bernadac, Neuilly, éditions Michel Lafont,
mars 2000.

Familha: Bestias Nom: Lo reipetit

Origina:
Tota la zona occitana, e mei que mei la Gasconha.

Descripcion:

Lo reipetit de la mitologia gascona qu’ei 'auséth aperat atau en la vita
vitanta, e qui a recebut agueth nom per’mor de las colors (roi e jaune) qui'u
hén com ua corona suu cap. Lo reipetit qu’ei considerat com lo mei petit
de tots los auseths de noste. Qu’ei sovent con*honut dab la maria-shorra,
e los dus genres d’auséths, lo mei sovent, no’n hén pas qu’un en la cultura
populara tradicionau.

Istoria:

Un dia qui l'agla grana e’s vantava d'estar la mei horta de totas las
auseras deu céu, lo reipetit que la desfida en la diser qu’ei capabla de
volar mei haut qu’era. L'agla, mespresanta, que feneish per acceptar lo
concors « deu mei haut qui vole », mes quan s’envola, lo reipetit que s'ei
pausat suu son cap, shens de’s har véder. L'auserot, de tant leugér qui
ei, lo son pes no’s trdba pas, e I'agla non s’aperceu pas d’'arren. A cada
cop qui I'agla e pensa d’aver volat pro haut entad aver ganhat, qu’en-
ten la votz deu petit en dessus d’era, e fin finala, que reconeish la soa
des-héita. Qu’ei estada vencuda per lo mei petit de tots los auséths deu
ceu. Despuish lavetz, qu'apéran aqueste « lo reipetit ».

Intertextualitat :

* Lo reipetit qu’ei aperat de faicon equivalenta en francés lo roitelet.

* Los etnologues e mei que mei Fabre, qu’an estudiat ua costuma enqiéra
viva non i a pas héra en los vilatges occitans: los adolescents (mascles) de
la comuna, tot an, que s'amassavan ta ensajar de gahar (tot viu, ce disen) un
reipetit. Lo qui s'i escadé en purmeér qu’éra sacrat eth medish « rei petit » deu
vilatge, e que « regnava » simbolicament pendent un an. Los especialistas
que disen que l'auséth, aquiu, qu’ei lo simbéu deu séxe hemnenc, e qu’aquera
caca gue seré de héit un rituau de passatge a I'atge adulte. De notar un
element qui va en los sens aqueth: lo nom de « shoneta » (aute nom de la
maria-shorra ) que designava classicament lo séxe de las gojatas.

* David e Goliat.

Familha: Bestias Nom: Lo sapo

Origina:

Que n'i a mantuas. Lo harri (o sapo, o crepaut...) qu'ei hera ligat a las
credengas pre-crestianas en Gasconha, e qu’ei percebut com un auxiliar
deus broishs. Aquestes, ce disen, qu’an lo negre de l'uelh en forma de
pata de sapo.

Descripcion:

Qu’ei I'animau costumer, shens element d’'imaginacion en mei. La soa
peth pustulosa n’ei pas tant presa en compte com lo son comportament
impavide, e I'impression de calma qui da. N'ei pas connotat negativament
gue sonque apres la cristianizacion, ce sembla.

Istoria:

En Gasconha, lo sapo gu’ei present en un conte hera ancian en lo
quau, a l'origina, non s'i vede pas. Per contra, gu'ave ua coda. Que s'i
escadd a convéncer lo bohon, qui lavetz ave uelhs, mes briga de coda,
d’acceptar un mercat. Qu’escambie la coda soa contra los uelhs deu bo-
hon. Lo conte aqueste b’amuisha que lo harri ei percebut com un animau
avisat e non pas maishant o mauhasenc.

En uns contes mei tardius, lo sapo que torna trobar lo rotle costumer
coneishut en los contes francés. En ua version gascona de Brasoqueta,
aquesta qu’amainada en un temps qui lo prince ei absent, e la mairastra
gue va negar lo nené en lo remplagar per un sapo.

Intertextualitat:

* En l'istoria locau, las hemnas d’Areta, en Varetons, que hason I'objécte
de persecucions de las parts d'un curat nomat Descout per'mor que solén
d’aver un crepaut miei-amechat procha de casa.

* Comptina mimologica deu cant deu tutant (crepaud shiulaire): « Clic-
cloc, Jan as un esclop ? Nani! Jo tanpoc. Clic-cloc! »

* Expression: « Har lo cambi deu bohon » (har un maishant ahar).

* Lo « crepaut de mar » ei lo nom deu peish aperat en francés baudroie.

* Un arreproer bearnés que ditz « crepaut, mes viver! »: que significa
que tota causida auta, quan seré lo héit de vader crepaut, qu’'ei mei bona
que non pas de’s morir.

Familha: Bestias Nom: Las vacas

Origina:

Los monts Pirenéus, mes pas sonque: uas tradicions taus com los
jocs de las « vaquetas » en las Lanas qu’amuishan que lo mite de las
vacas e pertocava, a l'origina la « Vasconha » sancera.

Descripcion:

L'imaginacion umana n’a pas hornit qué que sia a la vaca; simplament,
en principi, las vacas que son duas (cf. I'escut deu Bearn o la legenda
raportada aci devath), a cops de colors diferenciadas (I'ua clara, I'auta
escura).

Istoria:

Las vacas que son los instruments deu hat en la tradicion anciana.
Zabier Raviér qu'a recuelhut un conte considerat com lo messatge de
mort qui la societat pre-crestiana e’s mandava ad era medisha.

Qu’éra deu temps quan n'ave pas enqueéra jamei nevat suus Pirenéus.
Milharis que viveé per las montanhas dab los sons hilhs. Qu'éra héra vielh:
999 ans e qu’'éra orb, ce disen.

Un dia, un deus hilhs, esvarjat, qu’arriba en diser que cadé « com sau
deu ceu ». Aprés d’aver tocat aquesta « sau » e sentit lo hred, Milharis
que comprend qu’éra néu. « Los crestians que régnan », ce diso lavetz, e
que comandeé au hilh d’ahrongar ua borroca cap amont. Mes lo hilh que’s
trompe e que la geté capvath. Qu'ei despuish, ce disen lo monde, que
néva l'ivérn per noste.

Lavetz Millaris aus hilhs que dis6 d'alargar las duas vacas, de las
sequir, e de s'acasir on eras e s’estanquéren. Com hase hred per’'mor de

la néu, que s’estanquén las vacas en un endret on l'aiga e sortiva cauta de
terra. Aqueth endret que devieng¢ la vila de Banhéras.

Mantuas versions deu conte aqueth (o de contes hera pariérs) qu’exis-
teishen, a cops dab ua simbolica agricola e non « neuridera » (Varétge), e
dinc au Bascoat.

Intertextualitat :

* Pertot en lo monde, que son, quasi tostemps, los neuridérs de vacas qui
an constituit las populacions dominantas: a noste, en Provenga, en Espanha,
en ¢o deus Massais de I'Africa, en I'lstoria modérna de I'’America deu Nord,
etc. Las mitologias comparadas qu’amuishan semblangas.

* Las armas deu vescomtat deu Bearn.

* La moneda qui's hasé d’autes cops a Morlans o a Pau que portava lo
dessenh de las duas vacas. Qu’éra coneishuda e apreciada capvath Europa
sancera dab lo chafre de « vaquetas ».

* La devisa d’Aussau, vath majorau en lo Bearn antica (cf. plaga deu
representant d’Aussau aus Estats de Bearn) qu’ei « Viva la vaca! ».

* Las ragas de vacas de Gasconha que son de las mei celeébras en lo
monde: Blonda d’Aquitania, Tarbesa, Vasadesa, etc.

Familha : Espaurugalhs Nom : Lo Babau

Origina:

Espaurugalh mainadéc, lo Babau que serviva a obtiéner 'aubedissenca
deus drolles per la paur. Qu'existeish autant plan en Bearn com en
las Lanas. Mei, que sembla present dinc en Occitania septentrionau,
puishqu’uns diccionaris auvernhats, de Bonnaud, per exemple, que’'u
mentaven. L'origina deu mot qu’ei considerada com onoimatopeica per
Vinceng Foix dens lo son diccionari.

Descripcion:

Que correspond, haut o baish, a ¢o qui lo francés apéra un ogre. Lo
mot que hé pensar a « la bava », I'eishaliva qui s’escapa de la boca d'un
mostre o d’un herumi (« bavau » que’s pronéncia com « babau », e qu’ei lo
masculin de « bavala », mot designant la bava en las montanhas).

Qu’ei tanben un nom emplegat ta designar l'insécte de casa qui he
lo mei de hasti, la blata. L'este aperat « Babau » qu’ei censat aver ua
aparéncia umana, mes tanben estar hera led: d'ua ledor a har paur, de
segur. Mantuas variacions morfologicas deu mot aqueste gu’existeishen
tanben, com « la baba » o « babeca », qui ei quaugu’arren com la hemna
deu Babau, o ua léda broisha; notem tanben que « lo babér » qu'ei un
deus noms utilizats enta l'auseth aperat effraie des clochers en francés,
lo quau auséeth era cargat de supersticions héra hortas en la Gasconha
sancera.

Istoria:
Lo Babau gu’ei trop « foncionau » entad aver deishat istorias especiaus
en la memoria collectiva: que serviva ta esvarjar los mainats trebatent, e

las soas heitas qu’éran donc adaptadas a las situacions familhaus. Totas las
istorias d’0mis mostrds qui’'s minjan los nins que I'i son estadas atribuidas.
Intertextualitat :

* La babeér (véder mei haut).
* Lo becut.
* Tots los espaurugalhs de las culturas occidentaus (Barbe-bleue, etc.).

cExx

Familha: Espaurugalhs Nom: La Camacruda

Origina:
Presenta en la Gasconha sancéra, deu Bearn a Tolosa (cf. Simin Palay,
Frederic Mistral, etc.).

Descripcion:

Com tostemps ta ¢o qui pertoca los espaurugalhs, un imatge precis
que seré mensh efica¢ gu’ua suggestion deishant la soa placa a I'imagi-
nacion mainadeca. Aci, totun, que s'ageish d’'ua cama, desseparada deu
cos e animada d’ua vita e d’'ua volentat propias.

Istoria:

Pro classica, la Camacruda (o Camacrusa, o cambacrusa, segon los
endrets) qu’ei totun mei desfinida que non pas los autes espaurugalhs,
permor d'estar estada imaginada a comptar d’'un element precis: ua
cama umana.

Lo factor de paur purmer que vien, de segur, de ¢o qu'aquera cama ei
dotada d’ua traca d’'independéncia: qu’ei ua partida d’un cos uman qui viu
d'ua faigon autonoma, ¢o qui horneish a l'orror de I'especatge lo malaise
deu subernaturau. Tot en era que he paur: desplagaments eventuaus,
(Quin he? E sauta? E s’arrossega?), la faicon dont s'i ved (A uelhs? O
sonque un? Ei dotada d’ua vista auta e misteriosa?), endret de la copa-
dura (E sangna?...), suggestion de la possibilitat d’estar escamat (E s'i
m’arribava a jo ?), etc.

L'adjectiu acolat au nom de « cama », qu'ei percebut diferentament
segon lo monde. La variacion morfologica [d] / [z], plan coneishuda en
occitan de Gasconha (espasa / espada; véser / véder; etc.) que fonciona

aquiu com ua multiplicacion de connotacions esvarjantas. « Crusa » qu'ei
comprés per los uns com un sinonime de « cava », per los auts com antinomic
de « cueit », per d’autes enqguiera com volent diser « crudéla ». Cadua de
las suggestions atau obtienguda que hé viéner la soa part d’engieish: la
cama qu’ei « vueita » (Quin se pot? Quin se hé? Que vou diser?), n’ei pas
cueita (Perqué ne seré? La carn cruda gu’ei ua neuritud de herumis o de
mostres...), qu’ei crudéla (Que m'agrada de har deu mau: Quin? Perqué?
Aqui?).
Au totau, un éste berdi escadut suu plan de I'espanta qui provoca.

Intertextualitat :

* Tots los elements de credenca qui utilizan ua partida deu cos uman
(man, cap trencat deus sants catolics tipe « Quitéira » qui contunhan de mar-
char dab lo cap a la man, etc.).

* « La Causa » en lo monde umoristico-esoteric de La familha Addams.

* Costuma de las relicas deus sants.

* Conte « La camba d’aur », Contes de Gasconha, Joan Francés Blader..

Familha: Espaurugalhs Nom: Jan Croquet

Origina:
Bearn, Lanas en particular.

Description:

Dab los espaurugalhs, gu’entram per definicion dens ¢o qui no’s pot
descriver: los estes imaginats ta har paur, ta har vader I'inquieter (en parti-
cular en I'esperit deus drolles) que son héra mei efica¢ quan s’acontentan
de suggerir. Tot ¢o0 qui’s pot har, qu’ei d’'analisar béth drin quaus son los
elements connotatius qui participan a la creacion d’aqueste engueish.

« Jan », (a cops « Joan »), purmer, qu'ei un d'aqueths petits noms
(com Guilhém o Bernat) qui an hera servit en dehora de I'antroponimia
vertadera: gu’ei estat atribuit a mantuns personatges deu corpus popular
(lo Jan de Libéra, Jan Petit, « erdis » de cantas; lo Jan pec, lo Jan
hou, « erois » de contes; lo Jan de Resta, lo Jan d’Escapa, elements
d’expressions conviengudas, etc.). Qu’entra tanben en la composicion
deu nom d'uns animaus com lo « Barba-Joan », espécia de gahus, o « lo
Joanot », nom de l'auséth aperat « pingouin » en francés. L'utilizacion
deu prenom aqueste en lo nom d'un espaurugalh, que hé vader de tira la
pensada d'un personatge deja conegut deus « autes », avent ua istoria
sociau o legendaria, ua preséncia arquetipica implicita e mau sabuda.

« Croquet », per la sonoritat soa, que comenga per connotar lo caishau
deu lop o de I'ors, metonimia de totas la malas héitas deus herumis (lo
Joan Croquet que croca). Lo diminutiu, qui, en principi, e deveré adocir
drin aquesta impression purméra, que joga de héit lo rotle d’'ua adequacion
a l'univers mainadéc, e donc que fonciona drin de la part inversa.

L'arradic « croc » qu'evoca tanben, suu plan onomatopeic lo brut de
quaugu’arren de dur qui's copa, (lhéu un as!) e qu’ahorteish I'impression de
paur.

Istoria:
Simin Palay que ditz en lo son Diccionari, que Jan Croguet e seré estat
peu passat, un deus chafres reservats au borréu.

Intertextualitat:

* A cops, la « suggestion » non fonciona pas com esperat: un drolle
de I'escola mairana que’'m disé un dia « Jan Croquet? Qu’'éra lo frair de
Davy ? »: mauhéit de la mondializacion culturau....

* Utilizacion de l'arradic d’aqueth mot en uas expressions occitanas
(croca-milhoca, croca-pelat), o francesas: croque-mitaine, croque-mort,
croque-monsieur, etc.

Familha: Espaurugalhs Nom: Ramponot

Origina:

La Gasconha sancéra: que’s rencontrava en situacion, que i a chic de
temps enqliera, a Gér en Bearn, e Simin Palay que’u mentau en Armanhac
com en Medoc (a cops dab ua varianta nominau com « Ramponon »).

Descripcion:

Lo Ramponot (a cops Rampond) no’s pot descriver per’mor, justament,
gu’ei un espaurugalh qui hé paur en non pas s’amuishar. Qu’ei ua traca
d’esperit trucaire, qui los adultes utilizan per exemple ta copar los plors
d’un mainat en tustar darrér ua paret shens de’s har véder. (« Cho! Aquiu
Ramponot qui arriba! »). Lo mot que’s serveish purmer de la sonoritat de
la « r » iniciau (rotlada, plan segur), seguit deu « p » explosiu a la sillaba
qui segueish, ta impressionar.

Frederic Mistral que he mencion d’'un verbe « ramponar » (drin des-
brombat uei) dont lo sens éra (que citi) « gronder, quereller », e qui sembla
ligat directament a I'espaurugalh noste.

Simin Palay que precisa en lo son Diccionari qu’en Armanhac, lo mot
« ramponot » que designa (metaforicament) un aganit, un cobés, un omi
de las mans urposas: los aganits qu’an tostemps avut quauqu’arren d’es-
varjant com ac amuisha per exemple lo personatge de T énardier en Les
Misérables, o 'Harpagon de Moliere. Que defineish per aulhors Ramponot
com un « hantaume » e un « lop-garon ».

Ta sintetizar, que diseram que Ramponot que junta la paur deu brut
d’un truc a I'englieish produsit per la rapacitat.

Istoria: (véder aquiu dessus)

Intertextualitat :

* Lo mot ramponneau en argot francés (= un coup de poing).

* Los « tres trucs » qui andncian la debuta d’ua representacion teatrau en
har tornar viéner lo silenci.

* Los poltergeists 0 « esperits trucaires » en las credencas occidentaus.

IO Familha: Espaurugalhs Nom: Lo Totolha
£xxxa
KA
i\ = Origina:

Lo Totolha que vien d’ua faicon héra precisa, de la vila d’Auloron-Senta
Maria, on a vertaderament viscut.

Descripcion:

De tots los espaurugalhs pres en compte aci, Totolha, shens cap de
dobte, qu’ei lo mei concrét: qu’estd un personatge qui a existit ta de bon
e qui, ce disen, a avut ua vita plan hornida en benaléjas e aventuras. Lo
monde que’u descriven com un omi hera ventorrut, d’'un esperit originau
e fantasios, truculent e teatrau. Lo son mode de vita, diferent deus autes,
gue hasé que lo monde e l'avén drin paur, e los drolles héra: d’aquiu
I'utilizacion qui n’esto heéita, en las familhas, enta har créder los mainats.

Istoria:

La rumor que ditz lo Totolha qu'éra estat actor a Paris, abans de tornar
viéner passar la fin deu son atge a Auloron, la vila on éra vadut. Aquiu,
gu’aquesi ua grana notorietat populara, tant per lo son passat parisenc
gue per lo son comportament (qu'ave, ce disen, lo briaguer umoristic e
creatiu). Lo sovier qui lo Totolha a deishat dens las memorias auloronesas
ei demorat pro viu: la trufandisa, l'arrider, drin d’admiracion e d’enveja
gue s'i costejan. Lo Totolha, un cop mort, qu'a comencat ua segonda vita:
gu’ei, uei, sancerament integrat a I'identitat e a la cultura locaus de la vila
d’Auloron. Ua pastorala que I'i estd consacrada en las purméras annadas
deu ségle XXI, e lo Carnaval auloronés que n'a héit lo son personatge
simbeu, I'egau de Sent Pancard o de Caronha. Totolha, uei, que prem
entre un estatut de fetiche, de bréu, de mite, e de personatge « istoric ».

Intertextualitat :

* John Falstaff, personatge de Shakespeare (Enric IV, Las comairs
gaujosas de Windsor).

* Gargantua / Gargantuam (Rabelais, cultura populara occitana).

* Bérurier (San Antonio).

* Lo personatge carnavalesc de Sent Pancgard en lo Carnaval bearnés.

Familha: Espaurugalhs Nom: Lo Zom-Zom Pitoish

Origina:

Lo Zom-Zom Pitdish qu’ei pro clarament gessit deu pargan de Salias
(en Bearn); l'autor Al Cartero, eth medish vadut a Salias, que’u mentau
en uns téxtes sons.

Descripcion:

L'espaurugalh aqueste, com los autes, qu'ei pro mau definit enta
deishar a limaginacion deus drolles lo suenh de’'s crear I'este qui lo
mei e hara paur a cadun. En un téxte de l'autor salisian citat mei haut,
qu’ei presentat com un tro¢ de demon a qui aubedeish tota la moscalha
(moscas, mosquits, vrespas, bossalons, tavans, etc.), a I'excepcion de
las aps.

Lo nom deu « Zom-Zom Pitdish », com quasi tostemps peus espauru-
galhs, qu'ageish deja sonque per las soas consonangas e las soas conno-
tacions: « zom-zom » qu’ei onomatopeic deu brut deus bossalons qui
passan au ras deu voste cap. Aquesta idea, sonque, que hica mauadaise.
De mei, lo mot qu’ei completat per lo nom d'un herumi petit, escuséc,
pro mau coneishut, mauhasec, destructor de poralhéras e de lapinéras:
lo pitoish. Beéstia coneguda per la soa aulor maishanta, lo pitdish acolat
a 'onomatopéa deu brut de las alas de las moscas, qu’evoca l'idea d'un
ligam olfactiu entre aquestas e lo poder sus eras qui a lo noste demon: lo
pudenter que hé viéner las moscas.

Istoria:
Al Cartero que conta l'istoria d’'ua broisha gelosa deu succés de la sau
de Salias, la Moscalhéra, e qui non suportava pas de véder a passar tant

de monde suu camin enta n'anar crompar. Que demande drin d’ajuda a Cohet
(lo diable deus gascons) qui I'envié « lo meste deus eishamis »: lo Zom-Zom
Pitoish. Aqueste que hasé viéner, en lo bosc d’on demorava la broisha, ua
tau quantitat de moscas e de bestiotas volairas que I'endret esté aperat
despuish, per lo monde de Salias, « la Mosquéra ».

Intertextualitat :

* La « mosca blua » (expression metaforica: « seguir la mosca blua »).

* Lo castig deu rei Artis, condemnat a cacar a I'entant de I'eternitat e de
non pas jamei gahar sonque ua mosca cada tres cents ans (véder la fica).

* Joc deu « Zom-Zom Pitoish » practicat peus mainats bearnés (cf. Le jeu
de I'épervier).

* En la Grécia antica, la mosca qu’éra considerada com hilha de Zeus.

* Lo conte gascon de la craba e deu renard: las aps qu'ajudan la craba
ta que ganhe la soa guérra. Qu'ajudan I'erdi, que son donc la version « posi-
tiva » de las véspas.

Familha: Estes estranhs Nom: Arsencam

Origina:

Arsencam, dont lo nom ei sovent variadis (Ardencam, Os-en-cama,
Os-de-mala-cama, etc.) qu’ei un personatge qui pot estar un omi (qu’ei
lavetz situat a Bornos en Bearn) o un este estranh, petit e maliciés. Qu’ei
d’aquesta dusau forma, bearnesa tanben, qui s’ageish aci.

.
Fes

), QR

Descripcion:

Com la mager part deus nanots imaginaris creats peus nostes ajous,
Arsencam gu’ei de pagéra redusida, present tostemps au voste entorn
mes en sabent ha's desbrombar, e actiu quan non s'i atenden pas.

N
\

Istoria:

Non i a pas ua istdria particulara pertocant Arsencam, mes milierats
d’istorias, omnipresentas e de tot dia. Arsencam, mieitat esperit, mieitat
hadet, este ligat au larér, que seré drin com un anjo guardian... qui'vs
voleré mei de mau que de ben. Qu'ei eth, a casa, qui he qui non trobatz
pas mei tau o tau objécte (« Totun beroi arrecaptat a la soa plaga, que
me’n brembi! »), qui'vs hé esbarrir las vostas claus, hé desparéisher I'utis
precis qui avetz besonh a un moment dat, qui'vs hé trompar d’ora enta un
rendetz-vos, etc.

Arsencam, de heit, non hé pas desaparéisher las causas ta de bon:
que las tornan trobar mei tard, sia en un endret beroi improbable, sia,
tot au contra, a la quita plaga en la quau e son tostemps atracadas per
tot lo monde a casa (« E totun, qu'éri solide d’aver deja cercat ad aqueth
endret! »).

Arsencam que sera tostemps d’actualitat per'mor las soas heitas que
contunhan d’aparir a cadun d’enter nosauts, tot dia...

Intertextualitat :

* Lo Tac.
* Los laminak bascos.
* Pirlouit, les Schtroumpfs (Peyo).

Familha: Estes estranhs Nom: Lo Holet

Origina:

Lo mite deu Holet, (tanben aperat « esturbelh ») qu’ei present en la
Gasconha sancera, Lanas, Bigorra, Bearn, parcan baionés, etc. Que
recobreish mantuas formas diferentas segon los endrets (chivau fantastic
a Baiona, equivalent deu Trufandéc en vath d’Aure, deu feu-follet francés
en las Lanas, etc.). Qu'ei la version bearnesa qui vam guardar aci, per'mor
de semblar la mei autentica.

Descripcion:

Lo Holet qu'ei un éste héra particular. En principi, no's pot véder,
per’'mor qu’ei heit de vent qui vira: qu’ei un estorbilh. Mes quan, mei que
mei en agor, apres ua tempora plan eishuga, lo vent qui vira e’s hé seguir
la proba, las huelhas mortas e las brincalhas d’erba seca, lavetz lo Holet
que pareish aus uelhs deu monde, com un revolum in-hernau.

Istoria:

Non i a pas vertaderament ua istoria qui's posca restacar au mite deu
Holet. Que s’ageish meiléu d’ua credenca: lo vent qui vira sus eth medish
en se har seguir los brigalhs leugers caduts suu sou, qu’ei, ce diséen los
nostes ajous, la manifestacion deu passatge d’'ua amna en pena.

Non cau pas ensajar d’estancar un Holet: un omi qui avé temptat d’'ac
har que vedé lavetz paréisher un gojat esmalit qui'u demandé comptes, e
I’omi que’s mori 'an medish, au cap d’aver en-hlat de tot lo cos.

Los Holets gu’an lo poder (inatendut) d’emprenhar las hemnas sonque
en las passant au ras. Per'mor d'aquo, las hemnas de d'autes cops,

guan vedevan virolejar un ventot pres d’eras, que solévan de semiar grans
de milhet devant I'ostau. Lo Holet, ce’s pareish, en vedent lo milhet, qu'ac
deishava tot ta comptar lo nombre de grans barrejats. Que balhava, aquero,
lo temps de s'anar acessar a casa. Si n'ave pas milhet, la hemna miacada
gue deve cridar imprecacions e escarnis au Holet enta’u tiéner a distancia.

Intertextualitat :

* Lo mite grec de Zefirds (lo vent de caparrer) e de la musa Cloris.

* Lo mite finés de Kippu-Tyttd, hilha orba de Tuoni, lo diu deus morts e qui
avo nau drolles deus quaus lo vent éra lo pair.

* Personatge de Pavan-Suta, I'éste perfécte, hilh deu vent, en la mitologia
de las indias.

Familha: Estes estranhs Nom: Horton

Origina:

L'origina d’aqueth conte n’ei pas sonque bearnesa: qu'ei tirat de la
partida de las cronicas de Froissart qui parla de la cort de Gaston Febus
a Ortes. Horton qu’éra estat enviat tau Bearn, au casteth deu senhor
Arramon de Coarrasa exactament, per un clerc de Catalonha dab lo quau
era en proces.

Descripcion:
Horton, qu’ei ¢o qui apéran un « esperit trucaire ». N'era pas vededer,
mes la nueit, que hase horvari per tot I'ostau de la persona qui secutava.

N

Istoria:

Arramon de Coarrasa n'era pas briga pauruc, e quan Horton e comen-
ce de har rambalh per lor, que I'aperé e que’u convengé de’s hicar au son
servici. Tot dia, invisible, Horton que’s passejava per I'Europa sancera. La
nueit que tornava ta Coarrasa e raportava a I’Arramon ¢0 qui avéva vist.
Atau, Arramon que sabé las novelas, estossen héra luenhéecas, abans tot
lo monde.

Un dia, pressat per la soa hemna, lo senhor que demande a I'Horton
de paréisher au son espiar, a fin de saber a qué semblava. A maugrat
gu’aquo non I'agradésse pas briga, lo Horton que responé que la purméra
causa qui Arramon e vedére I'endedia matin, qu’estore eth. Mes Arramon,
en se lhevar, non vedé pas en la parquia, sonque un par de brimbalhs de
palha que lo vent e segotiva. La nueit d’aprés, Horton, que dis6 qu’éra eth
qui ave pres la forma aquera, mes Arramon que’u responé qu’'aqud non

&
S

£
)

L

N

33

7 Camins © CRDP d'Aquitania-CAPOC ; Calandreta - 2013



sufiva pas. Horton qu'accepte de tornar har I'experiéncia lo matin seguent.
Mes Arramon non vedd pas qu’'ua porca sanglarda, héra grana e magra, e
gue comande shens i pensar que los cans estossen alargats sus la béstia.
Quan la galesa e desapareish6 au nas deus cans, que comprené qu'éra
Horton qui avéva pres la forma aquesta ta paréisher aus sons uelhs. Horton,
lavetz, qu’abandoné Arramon de Coarrasa. Que’s hique apuish au servici de
Gaston Febus, ¢o qui explica de quina faicon aqueste e podéva estar rensen-
hat autant viste sus tot ¢o qui's passava.

Intertextualitat :

* Los contes de devinaires.
* Ramponot, esperit trucaire, emplegat enta esvarjar los mainats e los
har créder.

Familha: Estes estranhs Nom: Lo Mandragot

Origina:

Lo Mandragot (o Mandagot) qu’ei conegut en Bearn (citat per Simin
Palay), en las Lanas (cf. I'abat Foish), o en Armanhac (Joan Francés
Blader). Que pot estar considerat com present en la Gasconha sancera.

Descripcion:

Lo Mandragot qu'ei descriut (shens mei de precision) sia com un
demondt, sia com un animau fantastic (a cops provesit d’'ua coda), sia
engliera com un « esperit malin ». Qu’ei un éeste positiu (que balha lo
riquer) e negatiu (qu'ei un creat de Cohet). Lo son nom, morfologicament
gue sembla restacat a la mandragora, planta de las broishas, e au
mendras, planta qui permet de las combater.

Istoria:

L'especificitat deu Mandragot gu’ei de non pas estar present que
sonque un dia en l'annada, velha de la Sant Joan d’estiu. Lo mite deu
Mandragot que he donc partida de las credencas solsticiaus ancianas qui
an podut passar au truvers de la cristianizacion. Pertot, lo Mandragot qu’ei
presentat com un creat qui da la prosperitat au benestruc qui'u se pot
gahar (mes qui da lavetz 'amna soa au diable).

En Armanhac, que pensavan que i aveva ua tecnica particulara enta’'u
se gahar: la nueit abans la Sent Joan, que cau estacar ua pora blanca a
ua crotz placada a la horca de dus camins. Quan lo Mandragot e s’apréssa
ta's préner la pora, que’u cau gahar per la coda, hicar-lo en un sac, e se’n
tornar ta casa shens parlar ad arrens e shens de virar lo cap (a maugrat

deu horvari héit per la béstia en la sarpa) dinc a estar arribat. Lavetz, lo
qui a heit aquo que trobara pecas d’'aur tot matin au ras de I'arca on avera
embarrat la béstia. Mes que calera un dia alargar lo Mandragot, shens qué,
I'ora vienguda, lo son méste demorara tostemps aus arpunts shens poder
jamei trespassar.

Que contan tanben qu’un omi qui s’assed sus I'arca en la quau ei embarrat
lo Mandragot no’s podera jamei lhevar dinc a lo méste que demande ad
aqueste deu deishar partir.

Intertextualitat :

* Tots los contes meravilhés qui mentavan un element magic balhant lo
riquer.

* Lo mite de Faust.

* Totas las credencgas suu Solstici d’'estiu.

Familha: Estes estranhs Nom: Lo Tac

Origina:

Lo mite deu Tac qu’ei sancerament lanusquet e, ta mei diser, que vien
de la Lana Gran. Qu’ei ligat a la seuva grana de pins. Daubuns contes
gue'u situan aus entorns deu pont d’Armentiu, a Lua.

Descripcion:

Lo Tac qu’ei un d’aqueths estes petits e maliciés qui passan lo temps
en har maishants torns au praube monde. Que sap har-lo com qui de tots
los bruts e que’s pot cambiar a volentat ta préner la forma qui vou.

Istoria:

Mei qu'ua istoria, lo Tac que correspon a mantuas possibilitats de contes,
vaduts de las proprietats qui'u son dadas peu monde: que’'s cambia en
causa o en animau, puish que’s hica au puishéu sus un camin, e atau lo
qui passa que’u pren (sus la carreta si ei cambiat en branca, suu coth si lo
viatjador ei a pé e si s’ei cambiat en crabot, etc.). Aquiu, chic a chic, lo Tac
que’s hica a pesar de mei en mei, e au cap de I'ahar, los bueus qui tiran
la carreta o I'0mi qui se'n va a pe que son esbracats e que s'estancan,
aganits. Lavetz lo Tac que s’escapa en se n'arrider e en diser: « Que’m soi
beroi heit portar! ».

Lo torn mei conegut deu Tac en las Lanas, qu’ei de har enténer lo brut
particular deu hapchot deu gemaire, shens de’s har véder, au viatjador
chic segur deu son camin per la seuva. Entenent aquo, lo-dit viatjador
que’s pensa d'anar de cap au brut ta demandar au gemaire qui maneja
lo hapchodt per on e’s deu encaminar. Mes tanléu deishat lo camin qui

seguiva, lo viatjador qu’enten lo brut en ua auta direccion, puish en ua auta,
de tau sorta qu’au cap d’'ua pausa non sap pas mei briga on se troba. Lavetz
gu’enten l'arrider deu Tac.

Intertextualitat :

* Los laminak bascos.
* Lo Trufandec.
* Lo personatge de Pirlouit hens la 1% BD de Peyo Johan et Pirlouit.

Familha: Estes estranhs Nom: Lo Trufandec

Origina:

Lo personatge deu Trufandec (aperat tanben Trufander), que pot estar
situat dab pro de precision en lo Nord deu Bearn, sustot de cap a Garlin,
e tanben en lo par¢an lanusquet vesin deu Tursan. Dab lo nom de Drac
gue'’u troban tanben en Armanhac.

Descripcion:

Lo Trufandec qu’ei presentat per Simin Palay com un trog de mandragot
qui se’n pren sustot a las hemnas, a I'entant de la vita vitanta, enta jogar-
las torns deus sons, mei que mei de nueit.

Istoria:

Lo Trufandéec qu’ei un éste tot petitot, nueitiu lo mei sovent, qui demora
en las maisons, las bordas, las escuderias, etc. En principi, arrens ne'u
veden pas jamei, mes tots que poden un cop o l'aute estar las victimas
deus sons torns.

Ua de las soas heitas favoritas qu’éra aquesta: quan ua hemna e s’ave
preparat la pasta dab lo borider enta poder har coser lo pan a punta deu
dia, que desvelhava la praubeta au béth miei de la nueit en lo cridar a
laurelha qu'éra I'ora de lheva’'s. Aquerd que’s podé produsir mantuns
cops en la medisha nueit.

Un deus endrets qui I'agradava hera qu'éra las escuderias, mes aci
tanben que s’amuishava mauhaséc: que triscava lo peu deus chivaus,
que’us dava tota la civada, o qu’esvarjava las beéstias dinc a qu'estossen
totas en-holejadas, a pitnar, cridar e culhevetar.

Joan Francés Bladeér que conta qu’un dia, lo Trufandéc que’s hasoé I'amic
d’un maquinhon per’mor aqueste que I'ave héit present d’'un hoet, heit de
seda triscada, dab ua beroja poma roja e jauna au cap de la punhada. Lo hoet
aqueth, qu'éra estat penut a I'escuderia, e arrens n'i tocavan pas, per'mor
gu’'éra deu Trufandéc. Mes com un dia que prendé la fantesia au méste de
se'n servir, lo Trufandéc, qu’espante las bestias tota nueit pendent sét mes.

Intertextualitat :

* Lo Tac.
* Los laminak bascos.
* Pirlouit, les Schtroumpfs (Peyo).

Familha: Gigants Nom: Lo Becut

Origina:

Lo Becut qu’ei present en tots los parcans de Gasconha de caparrer,
mei que mei en Bearn, en Bigorra, e en las Lanas. En aqueste darrer
parcan, que I'apéran a cops « lo Hat », forma gascona deu « fatum » antic.

Descripcion:

Lo Becut qu’ei un gigant herotge, amator de carn cruda (quan seré
umana). Qu’ei conegut per estar héra léd: qu’a deishat, en la lenga de tot
dia, I'expression correnta « estar léd com lo Becut ». Lo son nhom qu'ac
suggereish, gu’ei contrahéit de la boca; qu'a sonque un uelh au miei deu
front. Qu’a héra de maishanter, mes guaire de sicap. Que he l'aulher e los
sons motons qu’an corns d’aur.

Istoria:

Lo Becut qu'apareish en mantuas istorias gasconas... e d'aulhors!
La mei coneishuda que ditz los corns d’aur deu son tropéth qu’atracan
mantuns aventurérs qui's volen enriquir.

Dus hrairs que’n tenten la joga, mes lo Becut que’us gahé. Que mingée
I'un pro viste e embarre I'aute en ua espelunga grana on soléva d'arre-
captar las aulhas. Mes aqueste que s’escadé a s’escapar en crebant l'uelh
deu Becut. Vestit d’'ua peth d’aulha, que’s podé har passar eth medish per
un moton quan lo gigant, vadut orb, conta-rotlava, a paupas, ¢o qui sortiva
de la tuta.

En la Lana Gran, un omiot rusat que hé créder au Becut qui pot arrongar
ua peira mei luenh qu’eth en langar, de heit, un auseth viu (qui desapareish

en lo céu). Au cap de tres o quate rusas d'aquestas, 'omiot que’s ren meéste
deu tropéth deu Becut.

Mei proche de la mar grana, lo monde que disen los Becuts (los Hats) e
dromen devath d’'un tuc de sable, e que son considerats com los marits de
las hadas.

Intertextualitat :

* Polifeme e Ulisses.
* Los contes, populars o literaris, qui parlan de 'Ogre (Petit poucet, etc.).
* Tantugou (Bascoat), I'Ulhart (Foish).

Familha: Gigants Nom: Gargantuam

Origina:

Gargantua, dont lo nom e pren ua « m » finala en Gasconha, que
sembla estar present sustot en las Lanas e peu pargan d’Agen. Joan
Francés Blader que precisa que « venguéva deu costat de Bordéu ». Los
especialistas que precisan que lo son mite popular ei present en la Franga
tota, en Soissa e en Belgica. Rabelais, au segle XVI®, n'a pas heit que
tornar utilizar un personatge deja present en l'univérs de I'imaginacion
populara. L'etimologia deu son nom que sembla estar totun occitana, o
per lo mensh, héra latina (cf. lo mot « garganta » en Occitan, Aragonés,
Castelhan, Portugués).

Descripcion:

De tots los gigants imaginats peus nostes ajous, gu’ei, probable, lo mei
gran: si lo deu Pic d’Ania e despassava deu cap los mei grands sapins,
eth, tostemps segon Joan Francés Bladér, qu'éra « set cops gran coma
lo cloquér de la gléisa de Sent Gervasi ». Qu'ei un personatge brave,
au contra de héra d’autes gigants de la mitologia, e que produseish un
sentiment mesclat de cranhenga (ligat a la soa pagera) e d’arrider (ligat
au son comportament).

Istoria:

Tot lo contiengut narratiu pertocant Gargantuam que s’empara sus
la soa « desmesura », e mei que mei sus la quantitat de neuritud e de
bevenda qui engoleish tot dia. Gargantuam qu’ei héra gran, que beu e que
minja héra: quan s'i parla d’eth, lo burlesc n’ei pas jamei luenh.

La canta gascona mei coneguda qui I'a consegrat que s'acontenta de
diser que « quan tornéc de I'armada, qu’éra mort de hami! » Puish que hé
I'enumeracion de tot ¢d qui mingé (« un porc..., un bueu..., lo pan de dotze
hornadas... ») e bevo (« s’a bevut lo vin de quatorze annadas »).

En Bearn de capvath, lo monde que disen qu’un dia qu’'ave segotit los
sons esclops hangds, e qu’ei aquerd qui a format la serra de Cescau.

Segon Léopold Dardy, en lo Labrit, lo monde que pensavan la soa mair
gu’éra ua vaca. Que pensan tanben que Gargantuam que deu tornar au
demiei deus omis a la fin deus temps.

Intertextualitat :

* L'Eracles deus grécs (d’on Gargantuam e poderé descénder).
* Rabelais.

* Lo dusau viatge de Gullivéers (Brobdingnag) de J. Swift.

* Lo mite deu Minotaure (cf. la mair de Gargantuam).

Familha: Gigants Nom: Lo Gigant deu Pic d’Ania

Origina:

Lo nom de I'éste aqueth que precisa lo son loc d’origina: lo Pic d’Ania.
Aguesta montanha, qui’s troba a la termiéra entre las vaths d’Aspa e de
Varetons, que senhoreja tanben sus la partida soletina deu Bascoat, on
ei aperada Alhunemendi. A las legendas bearnesas deu Gigant deu Pic
d’Ania, que corresponen las deu Jauna gorri, lo senhor roi, en Bascoat.
Agquesta comunitat mitologica basco-bearnesa que confirma ['unitat
culturau pre-crestiana en Gasconha.

Descripcion:

Fisicament, lo noste gigant qu’ei « mei gran que los mei grans avets ».
Suu plan psicologic, qu’ei gelés, arreganh, menshidéc e leu esmalit. Qu'ei
eth qui harga, despuish lo son pic, los eslambrecs, e qui arronga los
auratges suu praube monde de las vaths e de la plana.

Istoria:

Lo Gigant deu Pic d’Ania que cotiva un casau meravilh6s suu som de
la soa montanha. Que s’avisa tostemps de ne virar lo maishant temps e
lo hred.

Las plantas qui he vader aquiu qu’'an uns poders magics e los omis,
donc, que las cobedejavan. En particular, las plantas aqueras que davan
a’'us qui ne shucavan lo sap, ua hortalessa subernaturau, qui permeté
de véncer los « Peluts », autes gigants de las montanhas, guardians
de tesaurs. Mes lo mei sovent, los qui ensajavan de panar las plantas
deu casau deu Pic d'Ania, tau lo Peion, I'aulhér, que se’n saben pro de

mau, e de mei, qu’'éran I'encausa d’ua grana malicia deu Gigant qui enviava
auratges deus tarribles suus omis.

Intertextualitat :

* Sus tota la cadena deus Pirenéus, los dmis antics qu’an ligat lo som
de las montanhas granas a un gigant qui era I'origina deu maishant temps
(cf. Nonnell de la Neu, en Catalonha, « I'0me negre » de las Lanas e de
I'Ariéja, o las legendas bascas ligadas aus pics de I'Aralar o d’Orhy).

* Jou e I'Olimp, en ¢o deus grecs.

* En la modernitat, Astérix e Obélix, ta ¢o qui ei deu gran poder fisic dat
per la magia.

* Tots los gigants de las mitologias gascona e basca.

Familha: Gigants Nom: Joan de I'ors

Origina:

Joan (o Jan) de l'ors que sembla un mite mei que mei montanhou
(pirenenc); qu’ei héra coneishut notadament en las vaths bearnesas e
bigordanas mes qu’ei present tanben hens la Gasconha sancéra.

Descripcion:

Joan de I'ors qu’ei un gigant, cubert de peu per tot lo cos, partatjat entre
ua violéncia bestiau e ua socialitat umana mauaisida. Que’s pot diser qu’ei
lo mite pirenenc de I'animalitat presenta en tot omi. Qu’ei generaument
ligat a la sexualitat masculina.

Istoria:

Joan de I'ors que vad de las amors d’un ors e d'ua hemna qui aqueste a
enlhevat: Roseta. Mainat, qu'impressionalo monde per’mor deu son apetit.
Puish gu’ei plagat aprentis en ¢o d’'un haure, e aquiu, la soa hortalessa
que’u permet ua eficacitat shens pariera. Un cop companhon, a I'entant
deu son torn de Franga, que troba dus autes joens pro gualhards tanben,
Vira-palet (qui hé au palet dab molas de molin) e Trenca-montanhas (qui
esparteish las montanhas meiléu que de las pujar), e tots tres que hén
camin amassas. Que troba tanben lo lauraire Mata-bueus (qui vira bueus
e aret a la forca deu punhet au cap de cada soc) mes aqueste (imatge deu
seriosér e de la valentia), no’us vou pas acompanhar.

Mei enga, los tres companhs que s’encargan de tuar un arramat de
diables quivivén au hons d’un putz, contra ua berojarecompensa financéra.
Vira-Palet e Trenca-Montanha, non s'i escaden pas, mes Joan que’us

escana tots. Mes quan vou tornar pujar deu puts, que s’aperceu que los dus
autes e son partits: que son anats tocar la recompensa en diser que lo Joan
ei estat tuat peus diables. Lo Joan que’us persegueish, que’us tua, que’s
pren los sous e que torna ta la soa mair a qui los balha.

Mantuas versions deu conte qu’existeishen, mes dens totas, Joan de l'ors
que prem entre la soa violéncia de beéstia e la soa socialitat en ¢o deus omis.

Intertextualitat :

* Lo Carnaval Bearnés de Pau, e mantuas pantalonadas carnavalescas
en las montanhas (caca de l'ors en Varetge, etc.).

* Mite deus omis sauvatges.

* Mites deus éstes « crotzats » enter omis e béstias (centaure, satirs,
Minotaure, etc.).

* Mite de I'ors eth-medish, sentit, en los Pirenéus e aulhors, com aparentat
a la raca umana (cf. los sons chafres de « Pedescaug » e d'« Eth Mossur »).

Familha: Gigants Nom: L'Omi negre

Origina:
Lo mite de 'Omi negre qu’ei espandit per la Gasconha sancéra. Qu'éra
plan coneishut en las Lanas, mes tanben dinc en Ariéja Hauta.

Descripcion:

Un gigant, plan segur, mes gigant tanben au par deus gigants: quan lo
maishant temps e miaga en vienent de capsus, los ahoalhs negres qui's
poden véder, de luenh, per dessUs las montanhas, que prenen a cops la
forma d’un omi mostrés : I'Omi negre.

Istoria:

L'Omi negre qu'ei la personificacion deu maishant temps, de la
tempeésta, deu vent-ploi, de las peirabatudas. Que cristalliza las paurs
deus paisans de las planas de véder las crubadas deu lor tribalh de tot
I'an arroinadas per un caprici meteorologic.

Lo vent de capsus, la Balaguera com caleré diser, gu’a tostemps marcat
lo monde de noste, per'mor de la soa calor e de la facultat qui a d’esnerviar
lo monde; de mei, quan deisha de bohar, que hé tostemps maishant temps
(cf. l'arreproér: « Jamés era Balaguéera non s’ei morta de sequera »).

Las formas maventas de las nublas qu'an tostemps afavorit
I'imaginacion umana: de tot aqud amassa, de segur, que vien 'Omi negre.

Intertextualitat :

* Lo Zeéus deus Grecs (qui hasé cader los auratges, etc.).
* Lo Gigant deu Pic d’Ania, o Jauna gorri.

* Thor en ¢o deus Escandinaves.

* L'Agla qui hé lo temps entaus indians Abenakis (deus quaus lo bearnés
Sent Castin e vado6 gran capdau).

* La serp Apopis, deus Egipcians.

Familha: Gigants Nom: Los Prosons

Origina:
La legenda deus Prosons que vien de la vath de Varetge, en Bigorra
Hauta, e mei que mei deus vilatges de Visos e Vielar.

Descripcion:

Los Prosons, o meiléu « eths » Prosons, com disen lo monde en la vath
d’'on vienen, qu’an las caracteristicas d’estar gigants, plan solide, d’estar
mantuns (au contra deus autes personatges gigants de la mitologia
gascona) e tanben, d’estar braves e non pas agressius, a maugrat d'ua
hortalessa subernaturau.

Istoria:

Los Prosons que son percebuts de duas faigons diferentas:

* Ua credenca que ne he los hilhs deus companhs de Roland,
lo chivaliér, eroi de la batalha de Roncesvaus, vencut per los nostes
davancers vascons, e eth medish vadut gigant en lo legendari gascon.
Aquesta interpretacion, pro recenta que s’empara sus la compreneson
deu mot « proson » com sinonim deu francés preux. Badonc, I'equivalent
d’aqueth mot, « pros », plan gu’existeish en occitan, mes dab un sens
héra diferent deu francés: que vou diser « calme », « dog¢ », « brave »,
« ameche ».

« La segonda interpretacion, héra mei interessanta, e mei en acord
dab lo sens deu mot (Proson = « pros »+ diminutiu « -on »), que haré
d’aqueths Prosons los dobles deus Jentilaks bascos (los Gentils), qui repre-
sentan lo monde de I'anciana societat vascona, destrusida per la latinitat
e mei que mei peu cristianisme. Que’us podem véder, au mensh suu plan
simbolic, com los hilhs de Mulat-Barba.

Que’s pot notar qu’erudits locaus deus Pirenéus an afirmat qu'au parat
de recercs arqueologics, 0s umans de pagera desmesurada que son estats
descuberts en uns cemitéris antics de Varetge o d’Aussau. Aquo e lo heit
gu’au cors de I'lstoria mei recenta, de quan en quan, la memaoria collectiva de
las vaths nostas retien personatges héra grans e horts, que semblaré indicar
gu'ua raca de gigants averé existit per las montanhas en un passat héera
luenhéc. Lhéu la legenda « deths Prosons » e vieneré d’aquiu...

Intertextualitat :

* Los Jentilaks bascos.

* Los Iretges deu pais de Foish.

* Los Peluts gascons.

* Totas las legendas d’omis grans e horts en los Pirenéus (gigant de
Sallent, de Gedre, etc.).

* Lo roman Arnaut de Lavedan, Pierre Louis Tamboise, Marrimpouey
jeune, Pau, 1967.

Familha: Hadas Nom: Las hadas deu Bergons

Origina:

Lo conte aqueste que pot estar localizat d'ua faigon hera precisa, en
foncion de I'endret on se debana I'istoria, e qui ei, eth medish, dotat d'ua
carga magica e mitologica: lo Bergons, montanha situada a capsus de
Lus, enla vath bigordana de Varetge. Mantuns autors que raportan l'istoria,
com Bernard Duhourcau en lo son libe Guide des Pyrénées mystérieuses.

Descripcion:

Las hadas en la mitologia gascona, enter autas caracteristicas, que
son provesidas, d’ua faigon recurenta, de la vertut de poder dar lo riquer
aus umans. Qu’ei I'element aqueste qui desvolopa lo conte de Las hadas
deu Bergons, mes tanben d’autes, com lo de La hada d’Escot per la plana
auloronesa, en Bearn, per exemple.

Istoria:

AcapsusdeLus,endessusdeuvilatgede Vilanava, que s’estenunmassiu
montanhds nomat « lo Bergons », qui's perlonga mei luenh per ua crésta
comprenent un som aperat « lo Maucaperan ». Proche d’aqueth endret,
gueiaun lacot, e ce disen lo monde, ua cauna, pregona mes estujada, qui
s’en-honga en devath de la montanha.

Aquiu gu’ei lo reiaume de las hadas, qui saben I'aviéner. Tot au hons
de la tuta aquesta, que i ei ua horta campana, la campana de las hadas,
e mantuns, ce’s pareish, que n’an entenut lo tranc, en passant per aqueth
parcan. De heit, qu’ei un palais vertader qui ei estat installat aquiu, devath
terra, per las encantadas. Las hadas qui viven aquiu, gue son plan-hasen-
tas, ¢O qui n'ei pas tostemps lo cas.

Las hemnas de Lus, deu temps qui s'i cotivava enquéra lo lin en la vath,
que solén portar aquiu ¢o qui aven recoltat en los camps. Que despausavan
a terra lo lin o la lan natres, atau, e que se’'n tornavan ta casa, shens de
s’arrevirar. Quan tornavan pujar I'endedia, en loc de la borra bruta qui aven
deishat, que trobavan lo lin hialat, beroi teishut, a cops, cambiat en fina seda,
e mei en vestissis escricats.

Intertextualitat :

* Los autes contes pirenencs quireligan la hada au riquer e a la prosperitat.

* Los contes d’Aspa e d’Aussau qui contan que las hadas acabavan lo
tribalh de las hialairas, a casa, de nueit.

* Los contes pirenencs, numerds, qui dan a la hada lo hiu en tant qu’atribut
particular (Margalida).

* Las Parcas grecas.

Familha: Hadas Nom: La hada deu haure

Origina:

Lo conte de la hada e deu haure que sembla mei que mei present
en Gasconha de caparrer: Félix Arnaudin, en particular, que I'a recuelhut
en la Lana Gran, e que’s troba tanben en Bearn (cf. H. Carrere, dens la
revista Reclams, 1901).

Descripcion:

La hada deu conte aqueste que correspon a la descripcion costumera
en Gasconha: joena, trufandéca, tostemps portada ad ahiscar lo monde,
gue coneish uns secrets qui los Omis non saben pas. Aquiu, gu’ei lo de la
tecnica de la sodadura, qui permet de har tiéner dus tro¢ de hér amassa.

Istoria:

Deu temps quan la sodadura n'éra pas estada enguéra inventada,
un haure joen que tribalhava tot dia en la soa harga enta ensajar de ne
descobrir lo secret. Qu'ave beth que de cauhar lo metau héra hort, de
trucar tant qui podé dab lo son martéth sus I'englumi, jamei las pecas
de hér non demoravan estacadas a la fin de I'operacion. Mes que volé
trobar, e no’s descoratjava pas. De mei, tot dia, passava devant lo talher
ua hada, qui s’estancava a la frinésta e qui’s trufava d’eth en lo diser era
gue sabeva aqueth secret, e qu’eth jamei n'ac trobére.

Un cop, lo haure, qui ave hera sovent pensat a la causa, qu'avé ua
idea: I'endedia, que’s hiqué a I'argiieit, e d’autant luenh qui vedé la hada
arribar, que s’arronce de cap ad era en cridar « Que i ei! Qu’éi trobat! Que
sei quin cau har! » Lavetz, drin escamussada, la hada que respon6: « Ah!
Que i as hicat sable... ».

Per la rusa aquesta, lo haure gqu’apreng6 que lo secret ta poder sodar dus
trog de her, éra d'i hornir drin de sable enta que tiengosse.
Intertextualitat :

* Contes deus secrets de las hadas (riquér, « huelhas deu vern », etc.).

* Contes deus omis maliciés qui enganan los éestes miravilhés (Diable,
etc.).

* Vulcan e la legenda mitologica deu haure.

Familha: Hadas Nom: La hada deu tuc

Origina:

Lo « tuc » de qui parlam aci, qu’ei ua d’aqueras granas dunas de sable
qui amassa lo vent suu cant de la mar. (cf. lo Tuc deu Becut a Contis). Lo
microtoponime aqueste, de segur, que sufeish ta localizar I'istoria aquesta
deu costat de las Lanas, Marensin, Pais de Born, Maremne, etc.

Descripcion:

En lo mite lanusquet, la hada (aqud que’s compren gramaticaument)
gu’ei I'esposa deu « hat », (mot qui vien deu fatum gréc). « Hat » qu’ei un
aute nom deu Becut (songu’un uelh au miei deu front, maishantér, etc.).
Hadas e hats que viven en daubuns palais meravilhos situats en devath
deus tucs.

Istoria:

Un cop éra, un joen boeér, qui, tot dia, e’'s perde ua vaca pendent ua
béra pausa, e qui, quan la tornava trobar e s’aperceve, a cada cop, qu'era
deja estada molhuda.

Un dia, donc, que decidi de seguir-la ta saber ¢o qui n’éra. Que la vedo
qui s'estancava devant d’'ua grana peira e qui la lecava. La péira, lavetz,
que viré sus era-medisha, amuishant ua cauna qui s’obriva devath deu
tuc. Lo boer que sasi la coa de la vaca e qu’entré en la cauna arron de la
beéstia.

En aqueth pais de devath térra, que i éra un berdi castéeth, e com la
vaca e i ane de cap, lo boér que’s haso drin mei en darrér enta véder ¢o
qui's passere. Ua hada qu'arribé e que tire la leit en un terras d'argent.

Quan la hada e s’apercebd lo gojat qu’'éra entrat, que s’esmav6 e qu'avo
grana paur que lo son marit lo hat e’u tuesse. Lavetz, que’u hique dessus ua
capa de las soas, héra beroja, teishuda d'aur e d’argent, e dotada de poders
magics, de segur. Autanleu lo hat qu'arribe. Hart de malicia e de maishanter,
gu’escopi un gran bohat de huec suu boér; mes aqueste, qu’esto protegit
per la capa e n'avé pas nat mau a maugrat que lo teishut estosse tot cremat.
Atau, que’s pod6 ensauvar.

Intertextualitat :

* Tots los contes qui parlan deu « monde de devath terra ».

* En particular lo conte deu Tuc de Bombet (Lanas) e lo conte de las
hadas deu Bergons (Bigorra).

* Mite deus « ciclopes » grecs.

* Legendas de las bestias fantasticas qui escopeishen lo huec.

Familha: Hadas Nom: Margalida

Origina:

Que ns’ac avem aquiu dab un mite localizat d’un biais héra précis: la
hada Margalida, com ei sovent lo cas, qu’ei estacada a un loc, de héit ua
hont, « la hont der’encantada », enter Arcisans-Avant e Laur-Balanhas,
en Lavedan. Aquo dit, quasi totas las honts de Gasconha que deven estar
consideradas com aucupadas, peu passat, per ua hada, e las legendas
ligadas a las honts que comportan héra sovent los medishs elements
simbolics com aquesta (aiga, hada presonéra, hiu preciés).

Descripcion:

Margalida qu’ei ua encantada, magicament estacada a la soa hont.
Qu’ei la mei beroja de las hadas.

Istoria:

Ua joena gojata deu vilatge d’Arcisans qu’era estada mandada a la
hont de I'encantada per la mair, ta cuélher aiga. La hont qu’éra aperada
atau per’'mor lo monde, a cops, que veden aquiu ua héra beroja hada,
Margalida, qui s’estava au pregond de I'arrdca. Qu’'era presonéera de la
hont per’mor las autas hadas deu pargan, gelosas de la beutat soa, que
I'avén encantada.

La gojata qu'anava plear lo son terras quan vedé en lo briu, andejant
en las veas de l'aigueta, un hiu roi, héra fin, estiglant e beroi. La petita que
prend6 I'estrem deu hiu e que comence de’u se gusmerar a I'entorn de la
man. Mes lo hiu, estranhament, qu’era hera long, e I'ahar que comence de
préner temps. La soa mair, de I'ostau enca, assetada, que I'apere ta que

tornésse l'aiga. La petita que respon6 que quio, mes contunhava d’atormerar
lo hiu, qui semblava vertaderament héra héra long.

Puish, com la mair e comencgava de cridar, la petita que cope ¢o qui ave
tirat de I'aiga ta se’n poder anar. Mes ad aqueth moment, que vedé la hada a
la sortida de I'aiga qui cridava de malicia, per'mor avosse la gojata contunhat
de tirar lo hiu, la Margalida que seré estada desencantada. Hera decebuda
e esmalida, la Margalida que lance « Maudita sia la hemna qui t'a portada,
mainada, per non m'aver deishada sortir d'aci! » L'endedia, la mair de la
gojata que’s mori.

Intertextualitat :

* Tots los autes contes d’encantadas gasconas o quasi.

* Santa Quitéira, qui correspond, Ihéu, a ua crestianizacion de legendas
prochas d’aquera.

* Lo mite d’Euridica.

5

5

Familha: Hadas Nom: La hada de Medisha

Origina:

Lo conte agueste que sembla mei que mei bearnés. Qu’existeish ua
version qui ei héra precisament placada en ¢o de Puishéu, en Varetons, a
Areta. Aquo dit, que ne sembla existir versions pertot en Gasconha, dinc
en Ariéja e medish en Bascoat.

Descripcion:

La hada d’aqueste conte gu’ei ua hada mei trufandéca e « copa-pé »
que non pas plan-hasenta, com ne son d’autas. Lo conte que sembla
ua traca d'allegoria deus turments viscuts per I'omi shens companhia
hemnenca. Listoria qu’ei bastida sus un trog¢ de joc de mot. Qu’ei lo sicap
qui constitueish I'arma mager de I'éste uman cap aus poders deus creats
subernaturaus.

Istoria:

En un ostau de paisan, tot dia, ua hada, que deisha las companhas
soas suu teit, que devara per la chemineia, e que passa tota la serada
ad ahiscar I'0mi solet qui demora aquiu. Que’s trufa d’eth e que’u pausa
mila questions. Au cap d’un temps, I'0mi que n’'a hartéra. Com la hada e'u
demanda « Quin t'apéras? », au cap d'aver calculat plan com cau, que
respon fin finala:

— Que m’apéri Medisha.

Puish, t&’s virar la hada e los chepics continuaus qui'u hé, que la brusla
dab lotisoquer. Aquesta, en cridar de dolor, que s’escapa per lachemineia e
gue demandaI'ajuda de las soas sors demoradas puu céu, enta que poscan

venjar-la. Quan las autas hadas e volen saber qui I'a bruslada ta se’n poder
préner a la bona persona, era que respon « Medisha », per’'mor aquero qu’ei
lo sol nom qui'u coneishca.

Lavetz las autas hadas, en s’enganar suu sens de la frasa prononciada
per la lor sor bruslada, que I'abandonan en diser « Si medisha t'ac as héit,
medisha que t'ac bohas! ».

Intertextualitat :

* Lo filme Mon nom est personne (cf. I'epitafi sus la hossa, vueita de héit:
Nobody was faster than him, a saber « Arrens n’est6 pas autant rapide com
eth », mes tanben « Lo desnomat Arrens qu’esté mei rapide qu’eth »).

* |storieta mainadenca de Pince-mi et Pince-moi en francés.

* Conte de Dauna Miséria (joc de mots enter personatge e concepte).

Familha: Hadas Nom: Pé d’auca

Origina:

Lo conte agueste qu’ei manifestament pangascon e héera ancian. Que’n
troban lo trac en Lavedan (Camelat que I'a raportat, situat dab hera de
precision a Adas, au ras d’Argelérs), mes tanben en Bearn, en lo vilatge
de Poliac, proche de Tesa, e a Artés. Qu'existeish enqiiéra en d'autes
endrets.

Descripcion:

Pé d’auca qu’era ua hada, joena e beroja. Com totas las autas hadas,
gue deishava, en marchar suu cantér deus arrius, peadas d’aucas. D’aquiu
lo son nom. Com totas las hadas en generau tanben, que pertanh au
monde deus 0mis, mes tanben au maine de la mitologia e de I'imaginacion:
la dobla apartenéncia aquesta qu’ei I'encausa deu son malastre.

Istoria:

Com ac an tostemps dit los vielhs per noste, gu’apareish a cops qu’un
Oomi e posca esposar ua hada: qu'ei lavetz lo riquér e la prosperitat tad eth.

Un cop, donc, un gojat que’s maridé dab ua hada, a la moda de las
encantadas: que hason tres cops amassa lo torn deu cremalh deu larér.
La novia non demandé pas qu’ua causa a I'esposat: non pas jamei aperar-
la Pe d’'auca.

Pendent annadas, tot qu'ané de lis enter eths. Mes un dia, com I'0mi éra
partit tau marcat de la vila, la dauna, espiant lo céu, que decidi de segar
e de rentrar tot lo blat a maugrat n'estosse pas enquéra sancérament
madur. Quan torne I'espés, gu’entré en grana malicia, per'mor d’aténder
englera gu'averé permés de ganhar hera en quantitat de blat.

63

7 Camins © CRDP d'Aquitania-CAPOC ; Calandreta - 2013



Determenat, que digé a la soa molher « tro¢ de pé d’auca! ».

Autanléu la praubina gu’esté tornada encantar, e que desapareishé en
un estorbilh de hum. L'endedia, ua tempeésta de las tarriblas que destrusi tot
lo blat deu monde de I'endret, e I'dmi qu’est6 lo sol qui ave podut sauvar lo
son... gracias a la hemna.

Uas versions deu conte aqueste, que horneishen que, en las setmanas
qui seguin, I'0mi qu’eéra estonat de véder los sons drollets estar tot matin nets
e plan suenhats. Que s’estuge lo dia d’aprés e qu’aubri la porta de la crampa
deus petits. Que ved6 la hada, qui tornava tot matin aucupa’s d'eths. Mes
d’estar estada vista per '0omi que la haso6 desaparéisher a jamei.

Intertextualitat :

* Titol deu libe d’Anatole France La rétisserie de la reine Pédauque.
* Autes contes de hadas en Gasconha.

* La partida deu mite d’Eudipe pertocant Euridica.

* La marca infamanta deus cagots a I'Edat-Mejana (un pé d’auca).

Familha: Mostres Nom: Lo Basilic

Origina:

Lo Basilic que vien de la mitologia gréca: que disen qu’ei ua serp
vaduda de la sang de Medusa quan Perséu e la tue. Lo Basilic gascon,
eth, que he partida deus personatges recuelhuts per Joan Francés Bladeér
en lo parcan aperat lo Fesensaguet.

Descripcion:

« Basilic » que vien d’'un mot gréc qui significa « rei petit ». L'éste aperat
atau en Gasconha qu’a un cap d’0omi coroat, ¢o qui sembla logic. Qu'a un
cos de loira e que cava lo son camin au pregond de la térra. Sovent, que
s’'embusca au hons deus putz, a l'argieit. Lo son espiar qu’ei mortau: lo
qui'u ved que’s moreish suu cop; lavetz que cad au hons deu putz e lo
Basilic que’u se minja.

Istoria:

Un dia, I'aiga d’'un putz conegut per la soa qualitat que vadé pudenta
e hangosa. Lo méste de I'endret que volé har devarar monde dehens ta
véder perqué, mes la goja que’u digé de la deishar har.

Que s’ané cercar un miralhet, e shens de’s har véder era medisha,
gue'u ten6 en dessus deu putz. La mala bestia non pod6 escapar a la
malediccion deu son propi espiar e que’s mori suu cop.

Lo méste que has6 devarar obrérs espanhous au hons deu putz e
aquestes que’n tiren lo cos deu Basilic. Que darrigué la coroa deu cap de
la béstia morta e que’n hasoé present a la goja.

Element important: a I'endret on se moreish un Basilic, sét ans apuish,
un aute que i vad.

Intertextualitat :
* Mitologia gréca antica.
* Harry Potter.
* Pline.
* Conte deu reipetit (etimologia).
* Bestiari fantastic medievau francés.
* Gravadura d’'Ulysse Aldrovandi (XVI2 segle italian).

Familha: Mostres Nom: La Béstia de set caps o Sejau

Origina:

Un conte lanusquet recuelhut per Félix Arnaudin, deu costat de Pissos.
Lo conte aqueste qu'ei deus meravilhés, e qu'ei héra originau peu son
contiengut, notadament per ua construccion qui mescla lo binari e lo ternari
(shens comptar las referéncias au nombre set, qui semblan reservadas
a ¢O de negatiu). Lo conte aqueste qu'ei tanben present en Bigorra
(cf. Christian Desplat, Jean-Frangois Le Nail).

Descripcion:

L'aparéncia de la Béestia de set caps qu’ei plan resumida per lo nom qui
porta. A despart d’aquo, que cau hornir que minja carn umana, que quan
I'i copan un cap, aqueste que torna vader: que caleré copar los séts en un
cop ta tuar-la. Cada an los omis e I'i deven sacrificar ua gojata. Que viu en
ua espuga, au hons deus boscs.

Istoria:

L'istoria on apareish la Béstia deus set caps qu’ei héra complicada: un
pescaire que gaha un peish qui parla e qui escambia la soa libertat contra
un escut per dia, mes dab I'asseguranca de la confidencialitat.

La hemna deu pescaire que traheish lo secret; I'omi, privat deu son
reviengut magic, que torna gahar lo peish qui accepta d’estar minjat a la
condicion gu’un tér¢ deu son cos e sia consomat per la hemna, un tér¢ per
la géga e un terg per la canha.

Léu, la canha qu'a dus canhots magics, ('un qui no’s pot véncer,
I'aute qui passa pertot), la cavala dus porins, e la hemna bessons. L'un
d’aquestes que se’'n va capvath lo monde dab un porin e lo purmer can, e,

com Edip de I'Esfincs, qu’enten a parlar de la Béstia de sét caps e deu son
repaish uman annau (véder la partida descripcion).

Que cad amords de la gojata designada aqueth an (la hilha deu rei, plan
segur), e mercés a l'ajuda deu son can, en s'i prenent a dus cops, que tua
la béstia en la trencar los caps, pren las sét lengas dens las bocas, e torna
partir en prométer a la gojata de la viéner esposar mei tard.

Set bascos (o carboeérs, segon las versions), qui an trobat lo cos de la
béstia, tornan sengle cap au rei, e, pretendent d’'estar los autors de I'espleit,
gue demandan la man de la gojata per I'un d’enter eths. Arribant lavetz dab
las lengas qui ave copat, sostienut per la gojata, lo gojat que hé la prova de
GO qui ave heit e los bascos que son acagats.

Ua nueit, entenent musica, lo gojat, qui, entertant, a esposat la princessa,
que va véder e que’s troba empresoat peu diable. Lo son hrair, avisat deus
probléemas deu son besson per'mor gqu’un arroser magic e s’éra secat,
que vien véder la princessa qui'u pren peu son marit, a quau e’s sembla
perfectament. La princessa e lo segond besson que viven amassa, lo temps
per aqueste de desliurar lo purmer besson. Tots tres que viven lavetz urés
dens lo casteth.

Qu’existeishen tanben versions mei simplas, on I'eroi, Pascalon, que
cambia la soa vaca contra tres cans qui tuan la béstia. L'istoria que s’acaba
lavetz quan esposa la princessa.

Intertextualitat :

* Edip.

* Mitologias divérsas: Herensugue basco, Idre de Lérna gréca, Nagé
indd, Talafsa cabila, Béstia de I'’Apocalipsa dens la Bibla, etc.

* Contes miravilhos ta ¢o qui ei de I'estructura narrativa.

Familha: Mostres Nom: Cohet

Origina:

L'origina de I'este aqueste gu’ei, ce diseram, composita: la part mei
evidenta, plan solide, qu’ei lo diable de las religions crestianas, mes las
influéncias de las representacions mitologicas deu mau en la cultura
gascona (lo boc negre) qu'an hortament pesat sus la personalitat soa.

Descripcion:

L'imatge generaument dat per Cohet, qu’ei lo qui est6 impausat per
la religion catolica, e abans era per la mitologia gréca: que s'ageish d’'un
este d’aparéncia mesclada, mieitat omi, mieitat boc (partida baisha deu
coOs e corns), dab, en mei, ua coda pro longa e puntuda. Lo mei sovent,
gu’ei roi, o vestit de roi.

Istoria:

Las istorias e los contes tradicionaus qui hen paréisher a Cohet que son
hera numerés. En mantuns cas, Cohet que perpausa ua grana quantitat
d’aur a un paisan qui n'a hera besonh, de bastir, en ua nueit, un pont a un
aulher qui non pot har passar un gave a la soa aulhada.

Evidentament, que demanda I'amna deu beneficiari en escambi deus
sons servicis. Co de particularament interessant, qu’ei de véder qu'a cada
cop, qu’ei Cohet qui he un mercat de trufas: lo paisan gascon que’s revela
hera mei diable qu'eth, e que profieita deus sous shens d'aver a ne pagar
lo prétz.

Qu’ei per la rusa, 'imaginacion e l'inteligéncia qui lo gascon e pot véncer
a Cohet. Quan non s'i escad pas, que’u damora ua arma absoluda: la
hemna soa!

Las solas victorias qui remporta Cohet que vienen de l'oposicion deus
omis enter eths: un cop, gu’avé prometut a un paisan exactament ¢o qui
volore, mes en lo diser que lo vesin d’aqueth omi e recebore lo doble de ¢o
qui recebore eth. Lo paisan que causi lavetz de’s har crevar un uelh enta que
lo vesin e pérdosse los dus.

Intertextualitat :

* Lo Diable crestian en totas las soas aparicions contadas.
* Legenda de Faust.
* Lo filme Hellboy, de G. del Toro.

Familha: Mostres Nom: Lo Hatic

Origina:

Este notadament present en las credencas lanusquetas. Félix Arnaudin
que raporta mantuas istorias de hatics, tanben nomats lops-garons. Lo
nom sapient deu hatic qu’ei lo licantrope.

Descripcion:

Un hatic qu’ei un 0mi qui's cambia en can o en lop un cop vienguda la
nueit. En Gasconha, que sembla mei sovent estar can que non pas lop.
A I'entant de sa vita d’0mi, que disen que lo peu de la soa perissa de lop
nueitiu que prava au dehens deu cos. La malediccion qui tien un hatic
que’s pot acabar: que sufeish que sia blacat en la soa forma lupina. Mes
tocad’u, per exemple, d’'un cop de fesilh n’ei pas aisit: que cau aver pres
ua punhada de térra a la man, o hicat un arram de laurér suu canon, o
cargat lo fesilh a I'interior de la chemineia.

Istoria:

Los contes parlant de hatics que son numeros e variats. Que repausan
quasidament tostemps sus lo dobte pertocant un personatge deu vilatge
quan lo monde e s’i veden passejar quauque animau la nueit: ei eth lo
Hatic o pas?

Generaument, aprés aver avut pro de trebucs, lo personatge principau
deu conte que s’escad, ua nueit, a blagar, bruslar o marcar, d'ua faigon o
d’ua auta, lo Hatic. La seguida que pot variar: sia I'éste mauhasent e pérd
la malediccion qui'u tocava, e que torna estar un Omi com los autes, sia,
I'endedia, la marca o la nafradura heita la nueit que pareish suu cos de
I'omi lo dia, e que poden lavetz saber qu’éera eth lo hatic.

Intertextualitat :

* Lo leberaube lemosin.

Lo diu egipcian antic Anubis.

Mowgli, los mainats-lops.

Los portadors de péth de la mitologia navajo (cf. romans d’'Hillerman).
Wolfen, filme de Mickael Wadleigh.

L’homme a I'envers, roman de Fred Vargas.

Totas las mitologias popularas occidentaus.

*

*

*

*

*

*

Familha: Mostres Nom: Lo Serpent

Origina:

Lo mei coneishut qu’ei lo deu lac d’Isabi, en Lavedan. Mes « lo Serpent »
(quin’aqu’uaparentatheraluenhécadablaserp, e quine deudonc pas estar
con-honut dab era) qu'existeish tanben en mantuns autes endrets de
Gasconha com la Shaldssa (Hins).

Descripcion:

Lo Serpent qu’ei un éste de hera grana pagera, dab un cos de serp,
mes qui, de mei, a alas e patas. Haut o baish, que correspon a ¢o qui
aperan dragon en francés (mes lo nom de dragon en occitan que designa
generaument un aute este mitologic). CO de héra interessant, qu'ei
de véder que daubuas particularitats costuméras d’aquesta traca de
creats imaginaris que son utilizadas estrictament aci de la part invérsa:
en particular, lo serpent non boha pas, mes au contra que horlupa;
n’escopeish pas nat huec, mes au contra I'0mi que’u bota lo huec a las
tripas.

Istoria:

Las aparicions deu Serpent gessidas de la plana que son pro
convencionaus: la béstia que minja carn umana, que’u cau har lo sacrifici
annau d’'ua gojata, mes un an, 'amordés de la gojata designada, dab rusa
e coratge, que tua lo Serpent d’'un cop d’espada au cor.

Las versions montanholas que son héra mei interessantas: lo Serpent,
horlupant per las estivas que s’ac engoliva tot, vacas, aulhas, cans e
aulhers per'mor de la puishencga de la soa aspiracion. Los bailes de la

vath, amassats, que decidin de recompensar lo qui podore vird'us lo serpent
deu parcan. Un joen haure deu vilatge d’Airos-Arboish que hasé rampeu:
que transporte, de nueit, la soa harga en ua espuga procha de la tuta de
la bestia, que hargué ua horta cadena enta s’estaca de plan a la roca de la
cauna. Que haso lavetz arrcentar sét barras de hér suu son huec, puish, a
gran brut, quarronce las barras dehora: autanleu lo serpent que horlupe,
e las barras que desapareish6n au pregon deu son vente. Lo haure, eth,
gu’esto retiengut per la cadena. Autaléu, aqueste que s'i torne, e cada cop lo
serpent qu’engoliva las barras rojas de calor. A trucas de har atau, lo haure
gue s’escadd a botar lo huec au vente de la béstia, e aquesta que’s bevo tota
l'aiga deus arrius de la montanha shens ac poder estupar. Fin finala que’s
mori, en vomir tota I'aiga bevuda, ¢o qui haso lo lac d’Isabi.

Intertextualitat :

* Lo Herensugue basco de las Arbailles, lo dragon d’Urdian.

Lo mite d’Edip.

Lo néga policefale d’Angkor.

Lo « dragon » de I'an navéth chinés.

Pythén, qui velhava sus I'oracle de Deélfes e qui esté tuat per Apolon.
Mitologia escandinava.

Mitologia amerindiana.

*

*

*

*

*

*

Familha: Mostres Nom: Lo Rei deu omis cornuts

Origina:

Lo conte qui mentau los dmis cornuts (e lo lor rei) gu’ei estat recuelhut per
Joan Francés Bladeér dens lo parcan de Leitora. L'informator deu Joan
Francés Bladér que precisa lo nom deus vilatges de Cardes, La Peiroléra,
Aurinhac, e mei que mei L'Isla-de-Haut e Sant Clar.

Descripcion:

La descripcion héita per Joan Francés Blader qu’ei pro precisa, e que
s’apréssa de la deus satirs grécs: camas peludas, corns suu cap, coa
e lo « restant deu cos pariér com los crestians ». Los 0mis cornuts que
demoran devath terra, entremiei deus rocs e que son immortaus.

Istoria:

Aqueths éstes que son sonque mascles: que sorteishen de nueit enta
panar aus omis de qué minjar e raubar quauque gojata quan poden.

Un dia, lo Rei deus omis cornuts que he lo hap de la hilha deu marqués
de L'lsla-de-Haut, a I'entant qui aquesta e’s passejava dab la soa mair.
Lo marqués que langa lo son monde per la campanha ta tornar trobar
la drolla, en de balas. Lo dia setau aprés I'enlhevament, un gojat seguit
deus sons tres dogues magnifics, que vien perpausar los sons servicis au
marqués, contra la promessa de poder esposar la gojata enlhevada se la
tornava trobar: marcat heit.

Pendent mantuns mes, dab los sons cans, lo gojat que cérca per
la campanha, e un cop, a mieja nueit, que rencontra lo Rei deus omis
cornuts; aqueste que vou crompar los tres cans, de tant qui'us troba

berdis. Lo gojat qu'accepta la venta contra ua grana quantitat d’aur, mes
gue vou que la transaccion sia miada peu son hrair, e que n’'aja pas loc que
I'endedia. La nueit, que tua I'un deus cans, e que’s vesteish de la peth: atau
que pot rentrar en ¢o deu Rei cornut, e lancar las soas duas bestias contra
eth. Au cap de tres oras de combat, los cans que son victorios, e lo Rei cornut
encadenat. Lo gojat e la hilha deu marqués que tornan tau casteth on se
maridan.

Intertextualitat :

* Cerber (los tres cans).

* La béstia deu Vacares, Joseph d’Arbaud, Grasset, 1985.
* Cohet.

* Lo mite deus satirs grecs.

* Hellboy, de G. del Toro.

Familha: Omis e Hemnas Nom : Lo haure Miséria

Origina:
Lo conte aqueste gu’ei héra espandit per tota I'Europa de caparrer.

Léopold Dardy que n'a recuelhut ua version en Labrit, e Félix Arnaudin ua
auta en la Lana Gran.

Descripcion:

En Gasconha, I'eroi qu’ei un omi praube, un haure lo mei sovent. A
beths cops, tanben, qu’ei ua hemna vielha, aperada « Dauna Miseria ».
Tostemps lo personatge centrau que porta tots los signes deu praubér e
de la miséria: que constitueish ua allegoria.

Istoria:

Lo personatge deu nom de Miseria qu’ei en ua hreita tarribla. La sola
causa qui'u permet de demorar en vita qu’ei un arbo frutér, de solér un
pomer, un perer, o un iranhér. Lo son chepic principau que son los panaires
qui vienen de nueit raubar las frutas e qui'u hén, atau, passar hami.

Un dia, un estranhér autant praube com eth, que’'u demanda de qué
minjar e Miseria que’u da ua fruta. Lavetz, 'omi que’s hé conéisher: qu’ei
lo Bon Diu. Aqueste que perpausa a Miseria de realizar lo vot qui hara.
Miseria que demanda sonque que quan quaugu’arrens e puge suu son
arbo, que i sia retiengut a jamés, dinc a quan eth-medish, Miséria, e'u
volha desluirar.

Purmér, Miseria que’s serveish d'aqueth poder ta descoratjar los
panaires. Mes un dia, qu’ei la Mort qui vien. Miseria qu’'obtien d’era, abans
gue'u se n'emporte, de poder minjar ua darréra fruta deu son arbo.

La Mort que puja sus I'arbo enta la cuélher, e, solide, non pot tornar baishar.

Lavetz la Mort, qui non pot pas mei har lo son aufici, qu'accépta de
renonciar a jamei a se n'enmiar Miséria, a condicion qu'aqueste e volha que
baishe de I'arbo. Atau qu’est6 heit.

Mes I'arbo, non hé pas mei fruta en seguint d’aquo: n’ei pas mei viu, plan
segur, per'mor d’aver avut la Mort sus eth. Lavetz Miseéria, ta poder trobar de
gué minjar, que se’n va. Lo conte que s'acaba atau: « Qu’ei despuish lavetz
qui la miséria e cor lo monde».

Intertextualitat :

* Le poirier de Misére, dessin animat belge (legenda flamanda).
* Dauna Miséria, canta deu grop Nadau.

* Dauna Miséria, conte dit per Sergi Mauhorat.

* Bonjour dame Miséere, canta de Glenmor.

) }1‘ Familha: Omis e Hemnas Nom: Mulat-Barba

VA s Origina:

Lo mite aqueste gu’ei situat d'ua faicon hera precisa en la vath de
Varetge. Qu'ei I'etnologue Zavier Ravier qui l'arecuelhut au segle XX, mes
gu’ei tostemps estat plan coneishut en la vath de Lus. Que considéran
gu’ei la societat precrestiana, qui au truvers d’aqueth conte, e s’envia ad
era-medisha un messatge de mort.

Descripcion:

Mulat-Barba qu’ei un omi hera vielh (que se n'i manca sonque d’'ua
annada enta qu'aja mila ans). Qu’ei orb. Que viu au hons d’'ua espuga
pres de Gedra. Qu'ei un cultivator extraordinari. Que hé viéner lo blat,
héra sarrat, a ua altitud on arren non vou vader ('Alhet d’Estauver).

Istoria:

Mulat-Barba qu’a set hilhs qui viven dab eth: sheis que son gigants,
mes lo darrér n’ei pas mei gran que vos o jo. Lo Mulat-Barba qu’a pergut
la vista per'mor deu son gran atge. Qu’era deu temps quan la néu n’era
pas enqiéra jamei caduda sus las montanhas nostas.

Un dia los sheis grans hilhs que se’n van ta la seuva entad amassar
lenha peu huec. Quan tornan, que disen au pair qu'an vist ua halha
qui bruslava per la montanha deu costat de Viscos, qu'ei a diser tot a
capvath. Qu’'explican que I'enemic gu'ataca la vath, e que i van, enta
combater e defénder lo lor pais. Que deishan lo pair vielh a la guarda deu
darrer hrair, lo petit.

Pair e hilh qu'esperan. Un dia, lo joen, drin esvarjat, gu’entra a hum
en diser:

— Pair! Pair! Que cad com sau deu ceu!

— He-me tocar aquera sau deu dit, ce comanda lo vielh.

E quan a tocat ¢o qui I'aporta lo hilh, que ditz:

— Malurés qui em! Qu’ei néu! Los crestians que regnan!

L'omi vielh e lo joen, que prenen la decision de huéger per la montanha de
Comelia, qui dessepara Heas de Gavarnia.

Mulat-Barba, qu’'emporta songue ua causa: lo haucat qui utilizava ta segar
lo blat. Mes qu’ei trop vielh, e batléu non pot pas mei marchar. Que comanda
au hilh de har un huec, que i hé cauhar lo son haucat dinc a que sia roi de
calor, aquiu que’u pren e que’s hen lo cap en dus.

Mulat-Barba qu’est6 enterrat sus plaga, e engiiera uei, lo monde que sa-
ben on ei la soa tomba. La gérba non possa pas dessus.

Intertextualitat :

* Mite de Milharis, en vath de Lespona.
* Mitologia basca.

Familha: Omis e Hemnas Nom: L'Omi de la lua

Origina:

Mantuas versions deu conte aqueth qu’existeishen per la Gasconha
sancera. Joan Francés Bladér que’'n cuelhé ua deu costat de Leitora;
Simin Palay, lo bearnés, que n’a raportat ua auta.

Descripcion:

L'omi de la lua qu’ei sonque un vinher, héra praube de condicion. Lo
conte que sembla estar estat d’inspiracion crestiana, o mei probable,
crestianizat a contar d’ua istoria mei anciana. Que he partida de la traca de
contes aperats « recits d’origina », qui dan un explic poetic a un element
deu mond concret (aci, los dessins qui’'s poden véder sus la lua, e qui hén
pensar, ce disen, a I'auburi d’'un omi portant un heish sus I'espatla).

Istoria:

L’eroi deu conte aqueste qu’era vinher, e lo son petit vitatge qu’éra juste
au ras de’u de Diu. Un an, que i avé un cop de torrada tardiva, e la vit
deu noste omi non produsi pas nada gaspa, nat gran d’'arrasim. A I'entant
qui espiava la soa vit esterla, que de un cop d’uelh au vitatge d’a costat:
aquiu, lo tor qu'ac ave tanben tot gelat, sonque un gran. Lo vinhér que
vedé lo Bon Diu arribar, cuélher lo gran d’arrasim, porta’u dinc au chai, e
hica’u au trolh. Puish que de dus torns de videlha ta esglaishar lo gran, e
gue shorré lavetz tant de shuc d’arrasim que lo Bon Diu e n'avé ta plear
totas las barricas soas.

L'an d’apres, las causas que’s passéen tot parier. Mes, dus ans de seguida
shens recolta qu’aven hicat lo noste vinher en ua grana hréita. Lavetz, I'omi,

profieitant de I'abséncia deu son vesin divenc, que pané lo sol gran estauviat
per la gelada.

Ailas! Arren n'escapa au saber deu Bon Diu: quauques temps aprés
aquo, alavetz qui lo noste omi e portava un heish de sherments qui viene de
copar enta bruslar-lo en la chemineia, lo Senhor que’u gahé, e ta'u castigar,
que I'envié a jamei sus la lua. Lo son imatge que’s pot tostemps véder uei,
las nueits qui lo temps ei clar, portant lo heish de sherments sus la huma.

Intertextualitat :

* Lo conte de La Ramée, dens la region deu Perche.

* Tots los recits d’origina.

* La banda dessenhada De cape et de crocs, Masbou e Ayrolles, 10
tomes.

* Histoire comique des Etats et Empires de la lune, Cyrano de Bergerac,
1657, ed. Le Bret.

Familha: Omis e Hemnas Nom : Omi verd

Origina:

Los especialistas que disen lo mite aqueste que poderé viéner de
I’Asia Minora. Ta ¢0 qui ei de la Gasconha, qu’ei Joan Francés Blader qui
a mentavut lo personatge aqueste, en un conte recuelhut prés de Leitora.

Descripcion:

« Un Ome verd qui €s mestre de tota béstia volaira », ce ditz lo conte
deu Joan Francés Bladér. Que viu esconut, e non s’amuisha aus omis
que de luenh en luenh. Quan se ved, qu’ei tostemps a un endret on ne’'u
poderan pas gahar.

Istoria:

Un gojatet que segueish lo pair per lo parcan de Leitora. Au bec d'ua
murralha vielha, lo pair qu’amuisha au hilh un éste estranh, un omi de
color verda, presentat peu pair com meste de tot ¢o qui vola. Que demora
au medish endret, en har, dab lo brag, un géste com si semiava en l'aire.
Lo rescontre que’s passa sonque en salutacions bracas. Lo joen que
voleré tornar véder 'Omi verd, mes qu'a béth que de tornar sovent a la
murralha vielha, e aquiu d’esperar, ne’u ved pas jamei.

Undia, a trucas d'aténder, que s’adrom. L'auratge que’u desvelha. Que
s'acessa com pot, e quan la ploja deisha de cader, 'Omi verd qu’ei aquiu.
Interrogat sus la rason de la soa preséncia, lo gojatet que demanda a
I'Omi verd si'u voleré dar un mérlo qui shiule plan. L'Omi verd respon que
jamei non da nada de las bestias soas, e que se vou un merlo qui shiule
plan lo gojatet, que calera que’u se gahe.

L'Omi verd que sembla simbolicament ligat au tornar de la prima. Qu’ei sovent
representat sus las esculpturas de las gleisas, per un cap uman heit de huelhas, dab
brancas qui sorteishen de la boca o de las aurelhas. Qu’ei un mite representatiu de
la natura, ni agressiu ni planvolent endecap aus omis, mes neutre si ei respectat.

Daubuns que pensan I'Omi verd quei ua divinitat anciana, Ihéu aparentada au
Sylvanus deus latins au Cernunnos deus celtes.

Intertextualitat :

* Dius ancians com Sylvanus, Cernunnos, e d’'autes.

* lconografia artistica: esculpturas en las gleisas, tabléus de Giuseppe Arcim-
boldo.

* Gana Kirthimukha deus bodistas.

Origina:

L'istoria de Piréna qu’ei un mite gréc. Que pot estar considerat com
la presa en compte de las civilizacions de las montanhas nostas per la
mitologia elléna. Lo son nom, ce disen daubuns, que seré derivat deu mot
pyros, « lo huec », ¢o qui seré ligat a la costuma anciana (e tostemps viva
uei) de botar lo huec a la monthana enta protegir los peisheders.

Descripcion:

La Pirena gu’ei ua gojata, héra berdja e hilha deu rei Bebryx, deu
quau lo reiaume e s’estené a I'entorn de la vila de Lhivia, en Catalonha.
Per’mor d’aquo, que I'apéran a cops « Bebrica Pirenéu ».

Istoria:

Qu’éra deu temps quan Ercule e compliva los sons dotze tribalhs. Que
n'éra au detzau: tornar d’Eritia lo tropéth de Gerion, lo mostre deus tres
cos, qui senhorejava deu costat deu Portugau.

Suu camin, dab lo tropéth panat, que hasé un estanguet en ¢o deu rei
Bebrig, qui'u receb6 de plan. A I'entant deu son sejorn aquiu, Ercule que
haso la coneishenca de Piréna, la hilha deu rei, e que la sedusi.

Au cap de quauque temps, un matin, de d’'ora, Ercule que se n'ané
tot sol ta la caga, e quan la Pirena e’s lheve, que cred6 qu’Ercule e I'ave
abandonada. Com éra héra amorosa, non suporté pas la heléra de la
desseparacion, que s’arronceé peus boscs arron son amant, e qu'estd
arrodada peus herumis.

Quan Ercule e torné de caga, eth tanben qu’esté héra tocat per la mort
de Piréna. Que vol6 apitar, ta la soa aimada despareishcuda, un mausoleu
digne deu son chegrin tant gran.

Pendent dias e dias, qu'apité sus la tomba de la Piréna arrocas e malhs,
tant qui aquerd e feni per har montanhas vertaderas. Com éra aquo lo
tombéu de la Piréna, lo monde qu’ac aperéen « Los Pirenéus ».

Intertextualitat :

* Llistoria agquesta que’s situeish evidentament a linterseccion de la
mitologia grecolatina e pirenenca.

* Tots los contes de noste qui hican en scéna un gigant de grana
hortalessa (Joan de I'Ors) que poden estar estats religats, en lo passat, au
mite erculean.

Familha: Omis e Hemnas Nom: Lo Rej ArtUs

Origina:

Lo personatge plan conegut d’Artds qu’ei evidentament un mite celtic
de las isclas britanicas. Aquo dit, de 'ua part be’s poderé que viengosse,
com héra de legendas bretonas, de la crestianizacion d’un mite mei ancian
e pagan, e de I'auta part, deu personatge gascon deu Rei ArtUs qui apéeran
tanben « Robeért lo diable ». Aqueste n’a pas gran causa de comun dab lo
de las legendas celtas.

Descripcion:

Artls (o Robert, com volhatz), senhor d’'un lIdc mau conegut, qu’ei
ahuecat de caca. Perseguir los cervis e los porcs sanglars, qu’ei tot ¢o
qui 'agrada de har: que’s damnaré enta poder cagar... e qu'ei aquo qui
I'apareish fin finala.

Istoria:

Artls (o Robert), apassionat per las activitats cinegeticas, que va, a
un moment dat, deishar de seguir I'ofici religiés per'mor de véder un cérvi
magnific sortir drin deu bosc, e de s’estimar mei d’anar ta caga qu'a missa.
Per'mor d’aquo, que sera condemnat peus dius a cacar per I'eternitat dab
los sons cans, a truvers lo céu, e a non pas jamei gahar nat gibiéer, sonque
ua mosca blua cada tres cents ans... ¢0 qui non he pas gran causa!

Intertextualitat :

* Com sovent ne son los personatges deus contes populars gascons,
lo d’Artds qu’ei tanben present en mantuns elements de la cultura locau
(expressions, credencas, arreproérs). Per exemple:

» « Cagar la mosca blua », que significa de héit « perseguir quimeras ».
* « Qu’ei la caga deu rei Artds qui passa. »; que’s ditz quan, de nueits, e he
gran maishant temps, deu brut deu vent-ploi.
* Legendas arturianas classicas.
* Episode istoric medievau de Robért de Belléme, dit le diable.
Legendas peitavinas deu « cagador volant » (Chasse Galerie).
La Wild Hunt, deus anglo-saxons.
* |'armée furieuse, Fred Vargas.

Lo Mandragot
Joan Francés BLADER, Contes de Gasconha, segonda garba, A tots |.E.O., Orthez, 1985.
Lo Tac
Félix ARNAUDIN, Oeuvres complétes, Tome 1, Contes Populaires de la Grande Lande, éd. Confluences,
Bordeaux, Parc naturel régional des Landes de Gascogne, Belin-Beliet, 1994.

GIGANTS
Lo Becut
Félix ARNAUDIN, Oeuvres complétes, Tome 1, Contes Populaires de la Grande Lande, éd. Confluences,
Bordeaux, Parc naturel régional des Landes de Gascogne, Belin-Beliet, 1994.
Léopold DARDY, Anthologie populaire de I'Albret, Institut d’Estudis Occitans (Olt-e-Garona), Albi, 1986.
Joan de l'ors
Félix ARNAUDIN, Oeuvres complétes, Tome 1, Contes Populaires de la Grande Lande, éd. Confluences,
Bordeaux, Parc naturel régional des Landes de Gascogne, Belin-Beliet, 1994.
Gargantuam
Léopold DARDY, Anthologie populaire de I'Albret, Institut d’Estudis Occitans (Olt-e-Garona), Albi, 1986.
Dr. Jean PEYRESBLANQUES, Contes et légendes des Landes, Atlantica, Biarritz, 1977.
Lo Gigant deu Pic d’Ania
Olivier DE MARLIAVE, Trésor de la Mythologie Pyrénéenne, Annales Pyrénéennes, Toulouse, 1987.
L’'Omi negre
Olivier DE MARLIAVE, Trésor de la Mythologie Pyrénéenne, Annales Pyrénéennes,Toulouse, 1987.
Los Prosons
Xavier RAVIER, Le récit Mythologique en Haute-Bigorre, Edisud / CNRS, Gap, 1986.
Olivier DE MARLIAVE, Trésor de la Mythologie Pyrénéenne, Annales Pyrénéennes,Toulouse, 1987.
Lo Trufandec
Joan Francés BLADER, Contes de Gasconha, segonda garba, A tots |.E.O., Orthez, 1985.
Hilarion BARTHETY, La sorcellerie en Béarn et dans le Pays Basque, Léon Ribaud, Pau, 1879.

HADAS
Las hadas deu Bergons
Olivier DE MARLIAVE, Trésor de la Mythologie Pyrénéenne, Annales Pyrénéennes,Toulouse,
1987.
La hada de Medisha
J. BOISGONTIER / R. DARRIGRAND, Condes deus Monts e de las Arribéras, A tots I.E.O.,
Orthez, 1978.
La hada deu haure
Félix ARNAUDIN, Oeuvres completes, Tome 1, Contes Populaires de la Grande Lande,
éd. Confluences, Bordeaux, Parc naturel régional des Landes de Gascogne, Belin-Beliet, 1994.
La hada deu tuc
Félix ARNAUDIN, Oeuvres complétes, Tome 1, Contes Populaires de la Grande Lande,
éd. Confluences, Bordeaux, Parc naturel régional des Landes de Gascogne, Belin-Beliet, 1994.
Margalida
Olivier DE MARLIAVE, Trésor de la Mythologie Pyrénéenne, Annales Pyrénéennes,Toulouse,
1987.
Christian DESPLAT / Jean-Francois LE NAIL, Contes et récits des Pays de Bigorre, Cairn, Pau,
2006.
« Margalide », Contes et légendes des Hautes-Pyrénées, De Borée, Paris, 2008.
Pe d'auca
Olivier DE MARLIAVE, Trésor de la Mythologie Pyrénéenne, Annales Pyrénéennes,Toulouse,
1987.

MOSTRES
Sejau (o Bestia de sét caps)
Félix ARNAUDIN, Oeuvres complétes, Tome 1, Contes Populaires de la Grande Lande,
éd. Confluences, Bordeaux, Parc naturel régional des Landes de Gascogne, Belin-Beliet, 1994.
Lo Basilic
F. PEZARD, Contes et légendes de Gascogne, Nathan, Paris, 1979.
Joan Francés BLADER, Contes de Gasconha, segonda garba, A tots I.E.O., Orthez, 1985.
Cohet
Alain BERNARD, Mystéres et secrets du Béarn, Utovie / Marrimpouey, Pau, 1985.
J. BOISGONTIER / R. DARRIGRAND, Condes deus Monts e de las Arribéras, A tots |.E.O.,
Orthez, 1978. .
Joan Francés BLADER, Contes de Gasconha, segonda garba, A tots I.E.O., Orthez, 1985.
Lo Hatic
Léopold DARDY, Anthologie populaire de I'Albret, Institut d'Estudis Occitans (Olt-e-Garona),
Albi, 1986.
Joan Francés BLADER, Contes de Gasconha, segonda garba, A tots I.E.O., Orthez, 1985.

Lo Rei deus omis cornuts

Joan Francés BLADER, Contes de Gasconha, segonda garba, A tots |.E.O., Orthez, 1985.

Lo Serpent d’Isaby

Olivier DE MARLIAVE, Trésor de la Mythologie Pyrénéenne, Annales Pyrénéennes,Toulouse,

1987.

F. PEZARD, Contes et légendes de Gascogne, Nathan, Paris, 1979.

Joan Francés BLADER, Contes de Gasconha, segonda garba, A tots I.E.O., Orthez, 1985.
Omis e Hemnas

Lo haure Miséria

Félix ARNAUDIN, Oeuvres complétes, Tome 1, Contes Populaires de la Grande Lande,

éd. Confluences, Bordeaux, Parc naturel régional des Landes de Gascogne, Belin-Beliet, 1994.

Léopold DARDY, Anthologie populaire de I'Albret, Institut d’Estudis Occitans (Olt-e-Garona),

Albi, 1986.

Mulat-Barba:

Xavier RAVIER, Le récit Mythologique en Haute-Bigorre, Edisud / CNRS, Gap, 1986.

Olivier DE MARLIAVE, Trésor de la Mythologie Pyrénéenne, Annales Pyrénéennes,Toulouse,

1987.

L'Omi de la lua

Christian DESPLAT / Jean-Francois LE NAIL, Contes et récits des Pays de Bigorre, Cairn, Pau,

2006.

Joan Francés BLADER, Contes de Gasconha, segonda garba, A tots I.E.O., Orthez, 1985.

L’Omi verd

Joan Francés BLADER, Contes de Gasconha, segonda garba, A tots I.E.O., Orthez, 1985.

Piréna

« Margalide », Contes et légendes des Hautes-Pyrénées, De Borée, Paris, 2008.

Lo Rei Arts

Félix ARNAUDIN, Oeuvres complétes, Tome 1, Contes Populaires de la Grande Lande,

éd. Confluences, Bordeaux, Parc naturel régional des Landes de Gascogne, Belin-Beliet, 1994.

Contiengut deu CD de dadas

« Las fichas deus personatges en occitan e en francés.

» Un dotzenat de contes en occitan e en francés (escriuts).

« Contes contats en occitan.

« Ua bibliografia en occitan e en francés.

« Las reglas deu joc en occitan e en franceés.

« Las frasas deu joc de 7 familhas (a I'orau) : Quin demandar las cartas ?
Prononciacion deus noms deus personatges.

* Las cartas.

